
Testua 
Txabi Alvarado Bañares

 Amurrio Bidean elkarteak ku-
deatuko ditu Lanbideren ekin-
tzaileentzako diru-laguntzak. 
Bi laguntza mota emango ditu  

Toki Garapenerako Elkarte Pu-
blikoak. 1.000 eurokoa izango 
da bata, eta negozio-ideia azter-
tu nahi duten ekintzaileei zuzen-
duta egongo da. Bestea 1.500 eu-
rokoa izango da, eta jarduera eko-
nomikoa abian jartzera doazen 

pertsonei emango diote. Otsai-
laren 9a izango da bi deialdieta-
ra aurkezteko azken eguna. Infor-
mazio gehiago eskuratu daiteke 
945891721 telefonora deituta  edo 
autoempleo@amurriobidean.
org helbidera mezu bat bidalita. 

1.500 euroko diru-laguntzak 
banatuko dituzte ekintzaileen artean

Testua 
Aitor Aspuru Saez

Lezaman bizi den Mateo Bal-
buenak merezi izan du aurten 
Urrezko Guk saria. Balbuenak 
104 urte ditu eta Leonen jaio 
zen, baina gaztea zelarik Astu-
riasera jo zuen eta 1934ko iraul-
tzan parte hartu zuen. Izan ere, 
militante komunista izan da 
bere bizitza osoan.

Geroago Barakaldora jo zuen 
eta Alderdi Komunistako gaz-
te erakundeko arduradun izan 
zen. Guda Zibila hasi zenean fa-
xisten aurka joan zen borroka-
tzera Donostiara, eta beste hain-
bat tokitan ere egon zen gero. 
Besteak beste, Amurrion aritu 
zen Leandro Carro batailoiare-
kin, San Pedro mendiko borroka 

odoltsuetan. Oso nagusia izan 
arren, ez du bere jardun inte-
lektuala albo batera utzi. Libu-
ru ugari argitaratu du eta lan 
berria prestatzen ari da orain. 

Duela urte gutxi alderdiki-

deek omenaldia egin zioten 
Amurrioko Kultura Etxean eta 
hunkiturik jaso zuen. Martxoa-
ren 10ean bere ibilbidearen ai-
tortza berria egingo dute, Guk 
sariaren galan.

Amurrio

Estali dute herriko 
plazako jolas-parkea

Testua 
Txabi Alvarado Bañares

Amaitu dira Arrankudiagako 
herriko plazako jolas-gunea estal-
tzeko obrak. 63.000 euroko aurre-

kontua bideratu dute lan horieta-
ra. Hala ere, egitasmoaren kostu 
guztia ez da udalaren esku gera-
tu, Eusko Jaurlaritzaren diru-la-
guntza jaso baitu tokiko erakun-
deak, 24.000 eurokoa, hain zuzen. 

Jolas-gune osoa estali dute, euritik babesteko. Gartzen Garaio Atxurra

Testua 
Aitor Aspuru Saez

Duela astebete jazo zen atxi-
loketa. Lapurreta baten berri 
izan ostean Arrankudiagan, 
Ertzaintzak bi gizonezkoren-
gana jo zuen herriko tren gel-
tokiaren inguruetan. Poliziak 
jakinarazi du ez zutela baliozko 
dokumentaziorik eta Laudioko 
Ertzain-etxera eraman zituzte-
la identifikatzeko. Bertan, biek 
onartu zuten lapurretan par-
te hartu zutela eta, ondorioz, 
atxilotu zituzten.

Orain, polizia ikertzen ari 
da akusatuek harremana du-
ten eskualdean azkenaldian 
gertatutako zenbait lapurrete-
kin. Izan ere, arratsalde horre-
tan bi gehiago jazo ziren Amu-
rrion eta Laudion. Batean atze-
ko atea baliatu zuten etxean 
sartzeko eta bestean leiho bat 
apurtu zuten. Horrez gain, an-
tzeko delituak egin dituzte az-
ken asteotan Aiaraldean.

Ertzaintzak jakinarazi du 
ikerketa horiek bukatu bezain 
laster epailearen esku utzi zi-
tuztela akusatuak.

Arrankudiaga-Zollo

Sagardotegira irteera 
antolatu du Gazte 
Asanbladak martxorako

104 urte ditu Balbuenak eta Lezamako baserri batean bizi da. Aiaraldea.eus

Bi gazte atxilotu ditu 
Ertzaintzak herrian 
lapurtzegatik

Testua 
Aitor Aspuru Saez

Irteera antolatu du Arranku-
diaga-Zolloko Gazte Asanbla-
dak Urnietako Oianume Sagar-
dotegira. Martxoaren 3an egin-
go dute txangoa. 45 euroko pre-
zioa izango du irteerak, menua 
eta autobusa barne. 638 513 735 

telefono zenbakian, Gizarte- 
Etxean edota Ekilore dendan 
eman daiteke izena, eta otsai-
laren 16a izango da horretara-
ko azken eguna.

12:00etan aterako da autobu-
sa plazatik, 14:00etan izango da 
bazkaria, 17:00etan Hernanira 
joko dute eta 02:30ean heldu-
ko da itzuleraren unea.

Aipamen berezia egin diote Amurriori 
Euskadiko Udalerri Jasangarrien Sarian

Testua 
Txabi Alvarado Bañares

Aipamen berezia jaso du Amu-
rrioko Udalak Euskadiko 2017ko 
Udalerri Jasangarrien Sariaren 
banaketan. Udalsarea 21 euskal 
udalerrien sareak sustatzen du 
sari-banaketa. 

Tokiko erakundearen “ikus-
pegi estrategiko integrala” na-
barmendu dute, baita “herrian 
jasangarritasun-politikak abia-
tzerako orduan izandako lider-
goa” ere.  Azpimarratu dute-
nez, Amurrioko Udala aitzin-
daria izan da jasangarritasuna 
bere politiketan “irizpide gisa” 
txertatzen. 

Tolosa, Legazpi eta Durango-
ko udalek ere jaso dute aitortza 

berezia.  Sari nagusia, aldiz, Gas-
teizek jaso du, “jasangarritasu-
naren inguruko ikuspegi estra-
tegikoa duen administrazio pu-
bliko bat izateagatik, bere politi-

kak zeharka eta modu koordina-
tuan gauzatzeko duen ahalmen 
handiagatik, eta herritarrak po-
litika horien ezinbesteko alder-
di gisa inplikatzeagatik”.

Josune Irabien alkatea egon zen sari banaketan. Amurrioko Udala

Mateo Balbuena 104 urteko 
miliziano komunistak jasoko du 
aurtengo Urrezko Guk saria

AiaraldeaLaudio

Testua Txabi 
Alvarado Bañares

Soka luzea ekarri du EAJk Mer-
cadonaren balizko irekiera dela 
eta plazaratutako prentsa-oharrak. 
Supermerkatu-kateak Laudion 
saltokia jartzeko proiektua atze-
ratzea leporatu zion alderdi jeltza-
leak EH Bilduren gobernu taldeari. 
Proiektuak “aldeko txosten guztiak” 
dituela ziurtatu zuten, “baina udal 
gobernu taldeak kaxoi batean ahaz-
tuta utzi du”. 

Horregatik, Hiri Antolamen-
durako Plan Orokorraren -HAPO- 
moldaketa puntuala plenora era-
matea eskatu dute jeltzaleek. Alda-
keta horren bidez zoru industriala 
izatetik lur komertziala izatera 
pasako litzateke supermerkatua 
barne hartuko lukeen pabilioia. 
Tresmarfil enpresa zegoen tokian 
dago eraikin hori, Suhiltzaileen eta 
Tubacex lantegiaren artean.   1.740 
metro koadroko azalera du, eta 
1.800 metro koadroko aparkalekua 
dauka alboan.  

EH Bilduren erantzuna
Iragan ostiraleko prentsaurre-

koan erantzun zien EH Bilduk EAJk 
eginiko adierazpenei.  Koalizioak 
azaldu zuen ez duela eragotziko 
Mercadonak herrian saltokia ire-
kitzea, baina “alfonbra gorria” jarri-
ko ez diotela gaineratu zuen. Izan 
ere, talde politikoak merkatari txi-
kietan oinarritutako herri-eredua 
defendatzen du: “Mercadona hel-
tzen bada, lanpostuak sortuko ditu, 
baina kontua da zenbat denda txi-
ki itxiko diren eta zer nolako enple-
gua ekarriko duen”.  

Gauzak hala, EH bildu absteni-
tu egingo da HAPOaren moldake-
taren bozketan, baina gehiengoak 
erabakitakoa onartuko du. 

Iritzi guztiak mahai gainean
Proiektuaren alde daude uda-

lean ordezkaritza duten gainon-
tzeko taldeak.  Iñigo Pedruzok uste 
du Mercadonaren irekierak “lan-
postuak sortzeko” eta “ekoizle txi-
kien produktuei” aterabidea ema-

teko balio dezakeela. “Elikadura 
sektorea liberalizatu beharra dago, 
eskualdean gaur egun nahiko mono-
polizatua baitago”, adierazi du PPko 
zinegotziak.

Antzeko iritzia dute PSE-EEko 
kideek. Merkatari txikientzako 
onuragarria izan daitekeela uste 
dute, supermerkatuak beste mota 
batzuetako pertsonak erakarriko 
dituelako. “Udalak erraztasunak 
jarri beharko lituzke saltokia ireki 
dadin”.

Txaro Sarasua ere mintzatu da 
gaiaren inguruan, sare sozialak 
baliatuta. “Erabat ados nago EAJk 
planteatutakoarekin, Laudiok gara-
pena behar du”, adierazi du gaur 
egun Talde Mistoan dagoen zine-
gotziak. 

OMNIA da gaiaren inguruan 
jarrera publikorik hartu ez duen 
talde bakarra. “Udalaren txosten 
teknikoaren zain gaude, ordura 
arte ez dugu iritzirik plazaratuko”, 
azaldu du Nerea Gonzalez zinego-
tziak. Alderdi honek proiektu osoa 
baldintzatu dezake, gehiengo abso-
lutua behar delako HAPOaren mol-
daketa onartzeko. 

“Jarrera neutroa”
Eskualdeko merkataritza eta 

ostalaritza elkarteek, euren aldetik, 
“jarrera neutroa” hartuko dute 
piztutako eztabaidaren aurrean. 
“Ezin gara ez alde ez kontra posi-
zionatu”, azaldu du Jon Aspuruk.

Euskomer eta Aenkomer elkar-
teetako presidentearen ustez, gau-
za on eta txarrak ekarriko lituzke 
supermerkatua Laudion kokatzeak. 
“Alde batetik, konpetentzia han-
dituko litzateke. Baina, bestalde, 
erosketak egitera eskualdetik kan-
pora doazen herritarrak hemen 
geratzera bultzatuko lituzke”. Aspu-
ruk uste du “agortua” dagoela mer-
kataritza-gune handien eredua. 
“Marka handiak konturatu dira 
eredu horrek jada ez duela funtzio-
natzen, eta tamaina ertaineko sal-
tokietan jartzen ari dira indarrak”.

Iritzi berekoa da APILL. “Mer-
cadona Laudion kokatzeak gastua 
beste gune batzuetara alde egitea 
galaraziko luke, eta mota horreta-
ko bezeroak erakarriko lituzke 
herrira”, azaldu dute elkarteko 
kideek. Euren ustez, eredu ezber-
dinak dituzte Mercadonak eta herri-
ko merkatariek. Horregatik, uste 
dute saltoki berriak “jada hemen 
dauden beste supermerkatu katee-
kin” izango lukeela konpetentzia. 

Hala ere, APILLek nabarmendu 

du mota horretako denda eredua 
eurek dutenaren aurkakoa dela. 
Horregatik, “betiko merkataritza-
ren” alde egiteko deia luzatu dute.

Erakusleihoaren atzean
Herrian lanpostuak sortuko 

dituela da Mercadonaren aldekoek 
erabiltzen duten argudio nagusia. 
Hala ere, ugariak dira supermer-
katu-kateko lan-baldintzak salatu 
dituzten eragile zein sindikatuak. 
Laneko baja hartzen duten behar-
ginak jazarri eta kaleratu egiten 
dituztela nabarmentzen dute, bes-
teak beste.

Kateak hornitzaileekiko duen 
jarrera ere azaldu dute zenbait 
talde eta hedabidek: iraupen luze-
ko kontratu handiak sinarazten 
ditu, hornitzaileak supermerka-
tuarentzat soilik lan egitera bul-
tzatuz. Ondoren, produktuak gero 
eta merkeago ematera derrigortzen 
ditu, kontratua apurtzeko meha-
txupean. 

Hala ere, Mercadonarena ez da 
kasu isolatu bat. Dia supermerka-
tu-kateetako beharginek, adibidez, 
greba egin zuten iragan abendua-
ren 22 eta 29an,  lan baldintza hobeak 
eskatzeko. Eredu-motan dago 
gakoa. 

Talde politikoek eta merkatari elkarteek kartak mahai 
gainean jartzera bultzatu ditu Mercadonaren aferak. Ia 
guztiak daude supermerkatu-kateak Laudion saltokia 

irekitzearen alde, enplegua sortu eta ekonomia berpiztuko 
duelakoan. Baina badaude baita ere Mercadonak bere langile 
eta hornitzaileekiko duen jarrera salatzen duten eragile ugari.

Mercadonaren balizko irekieraren 
aurrean, kartak mahai gainera

Tresmarfil enpresa zegoen pabilioian jarri nahi dute Mercadonaren saltokia. Aiaraldea.eus

EH Bildu da 
proiektuaren 
alde ez dagoen 
talde politiko 
bakarra; Omniak 
ez du bere 
iritzia plazaratu 
oraindik

Merkatari 
elkarteek 
“jarrera 
neutroa” 
hartuko dute

Testua 
Aitor Aspuru Saez

Laudioko Udalak laster zabal-
duko du 5 lorezain sei hilabetez 
kontratatzeko lan deialdia. Es-
kualdeko enplegu planaren ba-
rruan egingo du eta interesdu-
nei eskatu die Lanbiden izena 
emateko. Lamuza parkeko goiko 
partean lan egingo dute behargi-
nek 6 hilabetez. Kontratatuko di-
tuzten 5 langile horiei beste 10 la-
gun gehitu behar zaizkie.  Izan ere, 
eskualdeko enplegu programaren 
barruan 5 pertsona kontratatu zi-
tuzten landa eremuan mantenu
-lana  eta hobekuntzak gauzatze-
ko, eta beste 5 ardura berdinei au-
rre egiteko, baina kaleetan. Horri 

esker, Ugarteko konkorrak kendu 
dituzte, esaterako.

Bi deialdi gehiago
Bi lan-deialdi gehiago egingo di-

tuzte. Alde batetik, Merkataritza 
Biziberritzeko Plan Bereziaren be-
rruko kaleetan konponketak ahal-
bidetzeko eta, bestetik,  udaberrian 
ibaia garbitzeko.

Laudio

5 lorezain sei hilabetez kontratatzeko 
deialdia zabalduko du udalak 

Hainbat obra egingo 
dituzte aurten herriko 
kirol azpiegituretan

Testua 
Txabi Alvarado Bañares

Obrak egingo ditu Laudio-
ko Udalak herriko zenbait ki-
rol azpiegituretan. Alde bate-
tik, San Martingo aldagelak be-
rritu eta Ellakurikoak handitu-
ko dituzte. 

“Hilabeteak daramatzagu 
horretan lanean”, jakinarazi du 
Amets Meaza zinegotziak,  “da-
tozen asteetan aurkeztuko die-
gu proiektua bi futbol zelaieta-
ko erabiltzaileei”. Udan egingo 
dituzte lanak. 

Tenis kantxa estaltzeko pro-

zesua abiatuko dute baita ere. 
“Proiektua osatuko dugu eta 
inguruko lurraldeen jabeekin 
hitz egiten hasi behar gara, 
eraikinera sartzeko sarbideak 
adosteko”.

Hainbat lan egingo dituzte 
Ellakuriko igerilekuetan ere. 
Kafetegiaren gunea berrituko 
dute eta atzeko sarrera aton-
duko dute, sarbide nagusi gisa 
funtzionatu dezan. Igerileku 
handiko zorua aldatu eta argi-
teria hobetu nahi dituzte bai-
ta ere. 

Obra horiek ekainerako 
amaitzea aurreikusi dute. 

Isurketa kutsakorrak 
murrizteko neurriak ezarri 
dizkio URAk udalari

Testua 
Aitor Aspuru Saez

URAk isurketen baimen be-
rria eman dio Laudioko Uda-
lari 4 urterako, baina, aldi be-
rean, betebehar gehiago es-
katu dizkio, etorkizuneko Ba-
saurbeko araztegira moldatze-
ko lanak abiatu ditzan.

Hasteko, udalak zenbait 
gai kutsakor isurtzea galara-
zi beharko du 12 hilabeteren 
epean. Saneamendu-kolekto-
re nagusira isuritako honda-
kin uren 24 kontrol egin behar-
ko ditu tokiko erakundeak ur-
tero. Horrez gain, hondakin-u-
ren tratamendu sistemak ze-
rrendatu beharko ditu, horien 
mantentze-programa ezar-
tzearekin batera. 

Saneamendu-sarean bota-
tako industria-isurketak kon-
trolatzeko neurriak gauza-
tu beharko ditu baita ere, eta 
isurketa-ordenantza onar-
tu beharko du 3 hilabeteko 
epean. Isurketa-kontrolerako 
kanona handitzea eskatu dio 
baita ere agentziak udalari.

Ibaiaren egoeran gabeziak
URAk gogoratu du udal sarean 

isurtzen diren hondakin-urak 
zuzen joaten direla ibaira, ino-
lako tratamendu barik. Titular 
gutxi batzuek -pribatuk zein 
publikok- egindako aurretrata-
menduak daude bakarrik. Ho-
rregatik, Espainiako Gobernua-
ri araztegiak eraikitzeko lanak 
egikaritzeko eskatu dio euskal 
agentziak. 

Udan arrain ugari hil ziren Laudion. Aiaraldea.eus

Asfaltatze lanak egin baino lehen zenbait konkor kendu dituzte. Aiaraldea.eus

Testua 
Txabi Alvarado Bañares

Larunbatean inauguratu zu-
ten Okondoko pilotalekua. 
523.000 euro baliatu dituzte 
frontoia osorik berritzeko. Hala 
ere, udalak 46.187 euro baino ez 
ditu jarri behar izan, gainontze-
ko guztia Arabako Foru Aldun-
diaren eta Eusko Jaurlaritzaren 
diru-laguntzen bidez finantza-
tu delako. 

Hainbat hobekuntza ditu ki-
rol-azpiegitura berriak, udalak 
nabarmendu duenez: “Sabai bi-
koitza jarri dugu, kirol federatu-

rako baldintzak betetzen dituz-
ten hiru horma, harmaila zabal 
eta guztiz irisgarria  eta jolas-e-

remutik kanpo dauden egurrez-
ko zutabe berrien sarea, besteak 
beste”. 

Okondo

Sabai bikoitza jarri diote frontoiari, besteak beste. ADR Zabaia

Frontoia inauguratu dute, 
zaharberritzeko obrak amaituta

9.880 erabiltzaile gehiago izan 
ditu udal-kiroldegiak

Testua 
Txabi Alvarado Bañares

Granja kiroldegiaren erabilera 
datuak plazaratu ditu Laudioko 
Udalak. Tokiko erakundeak ja-
kinarazi du igo egin zela erabil-
tzaile kopurua 2017an; 150.463 
erabiltzaile egon dira guztira, 

2016an baino 9.880 gehiago. 
“4.000 abonatu egon dira guz-
tira, herriko biztanleriaren % 
20”, gaineratu du Amets Meaza 
zinegotziak.  

Beste hainbat datu ere eman 
dituzte: erabiltzaileen %56 gi-
zonezkoak dira eta %44 emaku-
mezkoak. Bisitarien %65 18-60 

urte bitartekoa da eta gehienak 
-%52- arratsaldez bertaratzen 
dira kiroldegira, 17:00etatik 
22:00etara bitarteko ordutegia 
baita gehien erabiltzen dena. 

Egunik jendetsuena, aldiz, 
urriko igande bat izan zen: 821 
pertsona bertaratu ziren guz-
tira.

UrduñaOrozko

Herrian 
topatutako bost 
txakurrentzako 
familia bila

Orozkoko Udalak jakinarazi 
du Zaunk elkartearekin elkar-
lanean ari dela “herriko txakur 
galdu edo abandonatuak erres-
katatzeko”. Herrian topatutako 
bost txakurrentzako familia 
berriak bilatzen ari dira orain: 
Itzal, Triko, Zorro, Leonidas eta 
Cor. Lehena emea da, arraza 
mestizokoa, bigarrena border 
collie arra da, terrier arra hiru-
garrena, artzain txakur arra 
laugarrena eta pit bull mestizo 
emea, aldiz, bosgarrena.

Horietako bat etxean hartu 
nahi duena elkartearekin jarri 
behar da harremanetan Zaunk.
com atariaren edo 946 810 616 
telefonoaren bidez. 

Iñigo Maciasena 
da Bilboko Santo 
Tomas azokako 
ezti onena

Iñigo Macias orozkoarrak 
irabazi du Bilboko Santo Tomas 
feria ospetsuko ezti onenaren 
saria. Mungiako San Antontxu 
ferian eman diote saria: Oroi-
garria eta 600 euroko bonoa.

Gozatzeko eztia izeneko mar-
ka kudeatzen du Maciasek eta 
izen horrekin saltzen ditu pro-
duktu gozo horrekin betetako 
poteak Orozkoko Museoan, 
hainbat dendatan eta azoketan. 

Jubilatuen 
etxearen 
aurreko zoladura 
berrituko dute

Jubilatuen Gizarte Etxearen 
aurreko harrizko zoladura kon-
ponduko dute. Otxomaioen 
ostean hasiko dituzte obrak, 
hormigoi inprimatua erabilita. 
Eguraldi ona  beharrezkoa da 
lan horiek ahalik eta azkarren 
egiteko, eta horregatik itxaron-
go dute jaiak amaitu arte. Hala 
ere, datozen asteetan beste obra 
bat egingo dute toki berean: 
bidean dauden zuloetako par-
txeak berrituko dituzte. 

Desfibriladoreak 
jarri dituzte 
Alondegian eta 
Jubilatuen etxean

Desfibriladore bana jarri du 
udalak Alondegiko sarreran eta 
Jubilatuen Gizarte Etxean. Apa-
railu eramangarriak dira, erdiau-
tomatikoak eta erabilerrazak. 
Hala ere, horiek erabiltzen ikas-
teko  erakustaldiak egingo dituz-
te. Jubilatuenean otsailaren 14an 
izango da zita 18:30ean eta 15ean 
Alondegian 11:30ean.  

Testua 
Txabi Alvarado  Bañares

Martxoan irekiko dute Adua-
nako bainuetxe-hotela. Urduña-
ko Udalak Orduña Gestión H72 
S.L. enpresari esleitu dio eraiki-
naren kudeaketa 20 urterako. 

Gauzak hala, zerbitzua abian 
jartzeko langileak bilatzeari 

ekin diote. Otsailaren 12ra arte 
egongo da irekita  lan-eskaintze-
tan izena emateko epea. Hona-
koak dira behar dituzten langi-
le-perfilak: Sukalde arduradun 
bat, 5 sukaldari, maitre bat, 5 ha-
rreragile-zerbitzari, 5 zerbitzari, 
mantenurako pertsona bat, pi-
suetarako 5 zerbitzari eta 5 ma-
sajista-terapeuta. 

Informazio guztia Lanbiden
Lanbideren web-gunean edo 

erakunde horrek Amurrion 
duen egoitzan kontsultatu dai-
teke dauden lan-deialdien gai-
neko informazio guztia. 

Udaletxean curriculuma da-
goeneko entregatu duten per-
tsonek ez dute izena berriz 
eman beharko.  

Balizko pregoilari eta txupineroak  
proposatzeko epea, otsailaren 28ra arte 

Testua 
Txabi Alvarado Bañares

Otsailaren 28ra arte egongo 
da aurtengo Otxomaio jaieta-
rako pregoilari eta txupineroak 
proposatzeko aukera. Hiru modu 
egongo dira proposamenak hela-

razteko: Alondegian kokatutako 
buzoiaren bidez, udalaren web-
gunean -urduña.com- dagoen 
galdetegia betez eta Facebook eta 
Twitter bidez bidaliz.  

Bigarren urtea 
Hau da Jai batzordeak herrita-

rren iritziak jasotzen dituen biga-
rren urtea; iaz erabili zen hauta-
keta-metodo hori lehenbiziko al-
diz. Maria Luisa Goikotxea  izan 
zen gehien proposatu zen per-
tsona. Gauzak hala, bera ardura-
tu zen  pregoia irakurri eta jaien 
hasierako suziria pizteaz. 

Maria Luisa Goikotxea izan zen iazko txupineroa eta pregoilaria. Aiaraldea.eus

28 pertsona kontratatuko 
dituzte Aduanako 
bainuetxe-hotela irekitzeko

Maiatzaren 2tik 
6ra omenduko 
dute Ivan 
Fandiño

Ivan Fandiño omentzeko jar-
dunaldiak egingo dituzte 
Urduñan, maiatzaren 2tik 6ra. 
Herriko kultura eta kirol elkar-
te ugariren artean prestatzen 
ari dira ekimena. Aurreratu dute-
nez, mota askotako ekintzak 
egongo dira: musika, dantzak, 
pilota partidak edota zezen- ikus-
kizunak, besteak beste. 

herriz herri

Aiaraldea

Testua  
Txabi Alvarado Bañares

“Gazte indarra” programa 
abiatu du Udaltalde 21 erakun-
deak. Egitasmoaren helburua 
izango da langabezian dauden 
50 gazte “merkataritzaren eta 
zeharkako konpetentzien alo-
rretan” trebatzea. Enpresetan 
praktikak egiteko aukera eskai-
niko zaie, eta enplegu-bilaketan 
laguntza pertsonalizatua jaso-
ko dute baita ere.

Arakaldo, Orozko eta Urduña-
ko 16-29 urte bitarteko gazteei 
zuzendua dago ekimena -ho-
riek baitira Udaltalde 21 ba-
rruan dauden Aiaraldeko hiru 
udalerriak- eta izena emateko 
epea ireki dute dagoeneko. 94 

466 64 00 edo 94 632 20 14 te-
lefono zenbakietara deituta edo 
gazteria@ftsi.es postara mezu 
bat bidalita lortu daiteke infor-
mazio gehiago.

Orientazio programa
Beste programa bat ere sor-

tu dute, 16 eta 18 urte bitarte-
ko gazteentzat. “DBH 4 eta Ba-
txilergoko 2. maila artean dau-
den herri horietako ikasleei eta 
euren familiei zuzenduta dago”, 
adierazi dute ekimenaren anto-
latzaileek, “gazteak euren for-
mazioaren eta etorkizuneko 
lanaren inguruko erabaki ga-
rrantzitsuak hartzen laguntzea 
dugu helburu”.

Saioak egingo dituzte horre-
tarako herrietan. Urtarrilaren 

31n eta otsailaren 1ean izango 
dira Urduñakoak, Alondegian. 
Orozkon, aldiz, otsailaren 7an 
eta 8an egingo dituzte, Gazte-
txokoan.

Izena emateko bideak
Ekitaldi horiek bi zatitan ba-

natuak egongo dira: 17:30etik 
19.30era gazteekin arituko dira 
eta 19:30etik 21:30era gurasoe-
kin. 

Parte hartu nahi dutenek bez-
peran eman beharko dute ize-
na beranduenez. Arakaldoa-
rrek gazteinfo.ugao@ortzadar.
es helbidera mezu bat bidali 
beharko dute horretarako, oro-
kozarrek infoinduma@yahoo.
es-ra eta urduñarrek kultura@
urduna.com-era.

50 gazte langabeturi 
praktikak eta orientazioa 
eskaintzeko programa, abian

2014an egin zen azken giza katea. Aiaraldea.eus

Aiaraldetik igaroko da 
erabakitzeko eskubidearen 
aldeko giza katea

Testua 
Txabi Alvarado Bañares

“Inoizko mobilizazio han-
diena” izateko xedea duen eki-
mena prestatzen ari da Gure 
Esku Dago datorren ekainaren 
10erako. Erabakitzeko eskubi-
dearen aldeko giza katea egin 
nahi dute egun horretan, Do-
nostia, Bilbo eta Gasteiz lotuaz: 
201 kilometro, guztira. Handia 

da erronka: gutxienez 100.000 
lagun beharko baitituzte ibilbi-
de hori osatzeko.

Aiaraldearrak ez dira urrun 
joan beharko ekimenean par-
te hartzeko, eskualdetik igaro-
ko baita giza-katea.

Gauzak hala, erabakitzeko es-
kubidearen urtea izango da 2018a 
aiaraldearrentzat, Giza kateari 
maiatzaren 6an egingo den herri 
kontsulta gehitu behar baitzaio.

Artziniega
Ludoteka nolakoa izango 
den zehazteko prozesu 
parte hartzailea abian

Testua 
Aitor Aspuru Saez

Bilera irekia egin zuen Aia-
rako Udalak iragan ostiralean, 
Luiaondoko Ludotekak izango 
dituen ezaugarriak definitze-
ko. Udalak nahi du espazio hori 
erreferente bilakatzea herriko 
gazteentzat. Horretarako, ezin-
bestekotzat jo du gurasoek zein 
umeek parte hartzea proiektua-
ren definizioan, euren beharrak 
eta nahiak asetzeko. Anbulato-

rioa Patxita Etxean jarri zutene-
tik, eskola zaharretako erabile-
ra anitzeko aretoa libre geratu 
da. Ondorioz, zenbait gurasok 
eskatu dute eremu hori bidera-
tzea ludoteka egiteko.

Aintzat hartu behar da azken 
hamarkadetan Luiaondoko biz-
tanleria izugarri hazi dela erai-
kuntza berriko pisuen ondorioz. 
Hazkundeak sortu du zerbitzu 
berrien beharra eta horregatik 
ireki dute anbulatorio berria, 
esaterako.

Eskola zaharrean jarri nahi dute Ludoteka. Aiaraldea.eus

Aiara

Sei autokarabanentzako 
aparkalekua atondu dute 

Testua 
Aimar Gutierrez Bidarte

Autokarabanentzako aparka-
leku berria estreinatu du Artzi-
niegak, mota honetako turis-
moaren gorakadari erantzunez 
eta herriko turismo eskaintza 
sustatuz.

Guztira sei autokarabanentza-
ko espazioa biltzen du aparka-
lekuak eta plaza bakoitzak ko-
rronte elektrikora konektatze-
ko aukera eskainiko du. Elektri-
zitateaz baliatu ahal izateko he-
rriko komertzioetan fitxa berezi 
batzuk eskuratu beharko dituz-
te erabiltzaileek. Horretaz gain, 

ur-horniketa eta hondakinen 
isurketarako azpiegitura ere 
izango ditu parkingak.

Kirol eta eskola ingurunearen 
hobekuntzarako burututako la-
nen baitan egin da obra eta Foru 
Aldundiaren eta Eusko Jaurlari-
tzaren laguntza izan dute horre-
tarako.

Guztira sei autokarabanentzako espazioa biltzen du aparkalekuak. Artziniega Udala

iritzia

Floren Usia

Elikadura Burujabetza kontzeptua jaio zenetik, Aiaraldean arrakasta eredutzat jo dai-
tekeena garatu dugu pertsona askoren lan isilari esker. Edozein erdipurdiko kapitalistak 
ere horrela ulertuko luke, bere klase interesen aurka joango ez balitz. Baserri askok gazte 
berriak, jarraikortasuna eta bideragarritasuna topatu dituzte, eta herriak eurak auto-an-
tolakuntzan ari dira elikaduraren gaineko erabakitze eskubidea burutzeko.

Teoria iraultzailea ekintza eraldatzailea bihurtu dugu. Bai, egun gure elikaduraren gai-
nean erabakitzea iraultzailea delako.  Baserritarrek gizarte osoari bota zioten proposa-
mena, eta orain, eraldatzaileak izan nahi duten beste indarrei ekintzarako metodologia 
eskaini egiten die. 

XXI. mendeko prozesu eraldatzaileen argazki epikoa ez da izango miliziano batena txo-
korra erretzen atsedenaldi batean, baizik eta alternatibak sortzen aritzen diren pertsona 
guztien eguneroko lanarena. Zenbat eta arinago ulertu, orduan eta mamu gutxien jaio-
ko dira garai argilun hauetan, eta are eta ahulagoak izango dira gerora akabatu beharko 
ditugun munstroak. 

Ez gara zerotik hasten ari, gure herria lur emankorra da. Eskerrik beroenak emankor-
tasun hori mantentzeko bizarra luze utzi zuten kide guztiei.  Orain gure txanda da. To-
pera gaude emaitza oparoak izango dituzten milaka ideia lantzen!

Agroekologia, landa-eremua, osasuna eta kalitatea gure jendartean sakon txertatu di-
ren balioak dira. Gero eta kontsumitzaile gehiagok hartzen dute kontuan erosten dituz-
ten produktuak osasungarriak eta gertukoak izatea. Elikadura-kateek amu hori erabil-
tzen dute publizitatea egiteko, jasangarritasun natural, sozial eta ekonomikoaren fun-
tsekin bat ez datozen produktuak eskainiz.

Kontsumitzaile arduratsu moduan badugu gaitasuna tokiko eredua bultzatzeko, zeine-
tan zer eta nola ekoiztu eta zer kontsumitu erabaki ahalko genukeen.  Proposamen ho-
rrek ekoizleak, kontsumitzaileak eta merkatariak, gazteak, emakumeak eta gizonak in-
plikatu beharko lituzke, aukera berdintasunean. 

LaudiONegin taldetik kontsumitzaile gisa egiten dugun hausnarketa da eskualdeak 
baduela ahalmena produktu agroekologikoak ekoitzi eta kontsumitzeko, eta uste dugu 
bide horretan jarraitu behar dugula. Kontsumoaren igoerak ekoizle gehiagoren beha-
rra dakar, aurretik planifikatuta bere ekoizpena zer talderi zuzendua joango den: esko-
la-jantokiak, kontsumo-taldeak, saltokiak... Beharrezkoa da ekoizleen eta kontsumitzai-
leen arteko komunikazio estua,  gardentasunean eta behar komunen ezagutzan oina-
rritutakoa. Foroak, ikastaroak, bisitak eta merkatuak baliatu daitezke horretarako. Fun-
tsezkoa da instituzio publikoek sektorearekiko kontzientziazioa eta inplikazioa izatea. 

?
GALDERA

Non erosten dituzu 
jaten dituzun 
elikagaiak?

Begoña
Garbitzailea

Supermerkatuetan erosten 
ditut normalean. Prezioen ara-
bera gidatzen naiz normalean, 
eta baita hurbiltasunagatik 
ere. Herriko dendetara ere ger-
turatzen naiz batzuetan, gauza 
zehatzen bila. 

On fire!

IÑAKI URKIXO PEREZ
Baserritarra

CARMELINA CALAVIA HERNANDEZ
LaudiONegin kontsumo taldeko kidea

“Teoria 
iraultzailea 

ekintza 
eraldatzailea 
bihurtu dugu. 
Bai, egun gure 
elikaduraren 

gainean 
erabakitzea 
iraultzailea 

delako”

“Kontsumitzaile 
moduan badugu 

gaitasuna 
tokiko eredu 

bat bultzatzeko, 
zeinetan zer eta 
nola ekoiztu eta 
zer kontsumitu 
erabaki ahalko 

genukeen”

Loli
Etxeko langilea

Tokiko produktuak erosten di-
tut. Barazki gutxi erosten ditut, 
ortua dugulako etxean. Den-
da txikien eta merkatuen zalea 
naiz, supermerkatu handietara 
ere joaten naizen arren. 

Patricia
Etxeko langilea

Saltoki handi zein txikietan 
egiten ditut erosketak. Ez dugu 
aparteko irizpiderik erabiltzen. 
Hori bai, haragia eta fruta he-
rriko dendetan erosten ahale-
gintzen gara. 

Mikel
Erretiratua

Supermerkatuan egiten ditut 
erosketa gehienak, baina den-
da txikietara ere banoa. Hara-
gia, adibidez, harategian eros-
tea nahiago dut, produktua eta 
tratuak hobeak direlako.

Bidea jorratzen

erreportajea

Testua Txabi 
Alvarado Bañares

“Euskararen unibertsoa es-
kualdeko bizitzaren erdigu-
nean kokatu arte”. Hitz horie-
kin itxi zuen Aiaraldea Komu-
nikazio Leihoa elkarteak urte 
eta erdiz luzatu zen gogoeta. Or-
dutik hona, paperean idatzita-
ko hizki hutsal horiek gorputza 
hartu dute, errealitate bihurtu 
dira, eta elkartearen izaera eta 
helburuen metamorfosia ger-
tatu da. 

Hastapenak
Tertangan jaio zen 2010ean 

gaur eta hemen, esku artean du-
zun paperezko hamabostekari 
hau ekoizten duen Aiaraldea 
Komunikazio Leihoa elkartea. 
Eta ordutik hona ezagun egin 
da eskualdean, izan aiaraldea.
eus webguneagatik, izan hama-
bostekariagatik, zein 8 urtetako 
historia txiki honetan antola-
tu, lagundu edo garatu dituen 
hamaika proiektu eta dinami-
kengatik.

Euskaradunen erreferentzia 
bihurtu da, dudarik gabe, bai-
na areago, erdara nagusi den es-

kualdearen erdigunean ere bere 
tokia hartu du proiektuak. Or-
dura arte ez bezala, euskara eta 
euskaradunak nor bihurtu ditu 
erdararen plazan, eta hori guz-
tia auzolan erraldoi baten on-
dorio izan da, ehunka izan bai-
tira urte guzti hauetan proiek-
tua elikatu eta zaindu duten bo-
luntarioak. 

Eskualdeko komunikabiderik 
bisitatuena da Aiaraldea Gaur  
webgunea, eta emaitza horren 
adierazgarri da Euskal Herrian 
euskaraz ekoizten diren toki-
ko komunikabideetatik seiga-
rren kontsumituena dela; mai-
la nazionalean aritzen direnak 
aintzat hartuta, bederatzigarre-
na. Ez da marka txarra, ez, eus-
kararen ezagutza eta erabilera
-maila horren baxuak diren es-
kualdean.

Atzeak erakusten digu, au-
rrea nola dantzatu

Ordura arte egindako bidea 
baloratu eta 2020. urtera bi-
tarteko helburuak zehazteko 
prozesuari ekin zion elkarteak 
2016an. “Prozesu luzea izan zen, 
eguneroko lanari aurre egin 
eta gogoeta patxadaz  egiteko 
tartea hartzea ez baita erraza” 

adierazi du Josu Garaio kideak.  
“Hala ere, eztabaida oso eman-
korra izan zen, jende askok par-
te hartu zuen, eta emaitzak no-
rabide berria marraztu zuen” 
baieztatu du Garaiok. 

“Nagusiki erdaraz bizi den 
eskualde baten berri euska-
raz ematen dugu, eta horrek 
hizkuntzaren normalizazioa-
ri ekarpen handia egiten dio, 
baina  horrekin ez da nahikoa”.  
Hitz horiekin laburbiltzen du 
Gartzen Garaio proiektuko ki-
deak hausnarketa hark utzita-
ko gakoetako bat. 

“Euskarak, bizitzeko, ahal 
beste tresna behar zituenaren 
konbentzimenduarekin sortu 
genuen elkartea 2010. urtean, 
eta zortzi urte pasa diren hone-
tan, oraindik eta tresna gehiago 
behar dituela inoiz baino sinis-
tuago gaude”, azaldu du.

Bigarren gako nagusia euska-
rak jendarteari egin beharreko 
ekarpenaren ingurukoa izan 
zen. “Euskarak gizartea egitu-
ratzeko modu berri bat ekarri 
behar du berarekin; justizia so-
zialean, parekidetasunean, kul-
tur eta identitate aniztasunean, 
garapen jasangarrian eta eko-
nomia sozial eraldatzailean oi-

narritutako jendarte-eredu be-
rri baten ikurra izan behar du” 
baieztatu du Gartzen Garaiok.  
Hizkuntzak pertsona eta ko-
munitate bezala garatzeko tres-
nak behar dituela ondorioztatu 
zuen elkarteak;  “balio eralda-
tzaile horien arabera bizitzeko 
tresnek, lan egiteko, jateko, kon-
tsumitzeko, maitatzeko, jolas-
teko  eta amesteko balio behar 
dute,  eta eredu horren geriz-
pean egituratu behar du jende
-komunitate bat, gero eta han-
diagoa izango dena, gero eta 
gehiago ahaldunduko dena” 
zehaztu du Izar Mendigurenek .

Bi gogoeta ardatz horiek gu-
rutzatuta marraztu zen proiek-
tuaren norabide berria: bizitza-
ko esparru guztietan euskaraz 

eta balio eraldatzaileen arabera 
egituratuko ziren proiektu be-
rriak sustatuko zituen elkar-
teak: izan hezkuntzaren espa-
rruan, ekonomiarenean, elika-
durarenean, kulturarenean, fe-
minismoarenean... Era berean, 
ordura arteko komunikazio 
proiektua eta euskararen nor-
malizaziorako lana indartzeko 
eta biderkatzeko apustua egin 
du proiektuak.

Elkarte izatetik Irabazi as-
morik gabeko Kooperatibara

Erronka ikaragarria dela go-
gora ekarri du Aitor Aspuru  
langileak.  “Komunikazioaren 
arloan zortzi urtetan egin du-
gun bidea beste sei-zazpi lan 
ildo berrietan garatu behar 
dugu, arlo bakoitzean sendoak 
eta egonkorrak izango diren 
proiektuak, elikadura buruja-
betzarenean, ekonomia sozial 
eraldatzailearenean, hezkun-
tzan, feminismoan...”. 

Gogoetak “helburu berriak 
marraztu zituen bezala, proiek-
tuak baliabide berriak behar zi-
tuela ere ondorioztatu genuen” 
azaldu du Aspuruk.  

Esku artean zituzten erron-
kak garatzeko elkarte izaera 

Bizitzako 
esparru 
guztietan, 
euskaraz 
egituratuko 
diren proiektu 
eraldatzaileak 
eraikitzeko 
faktoria

Hedabide izatetik komunitate proiektu integrala izatera. 2010. urtean www.aiaraldea.com webgunea sortu zuen elkartea 
garatu egin da azken 8 urteotan, eta izaera, norabide eta izen berria ere estreinatu ditu: Aiaraldea Ekintzen Faktoria. “Bizitzaren 
esparru guztietan balio eraldatzaileen arabera eta euskaraz egituratuko diren proiektuen faktoria” izan nahi du. 

Aiaraldea Ekintzen Faktoria, 
proiektu berritua

ahulegia zela iritzita, proiek-
tuak sustatuko dituen balioe-
kin eta jendarte ereduarekin 
bat egingo zuen eredua hauta-
tu zuten: irabazi asmorik ga-
beko Kooperatibarena. Horre-
la, 2017ko udaberrian elkartea 
kooperatibara eraldatu zen, eta 
Aiaraldea Kooperatiba Elkartea 
eratu zen: bazkide erabiltzai-
lek eta lan bazkideek osatuta-
ko irabazi asmorik gabeko en-
presa-soziala. 

Kooperatibaren balio eta hel-

buruak sozialak direla aitortuta, 
eta irabazi asmorik gabeko enti-
tatea dela aintzat hartuta,  Eusko 
Jaurlaritzak “gizarte ekimeneko”  
izendapena eman zion iaz koo-
peratibari.  “Jendarteari egiten 
diogun ekarpenaren aitortza da 
izendapena, gurea ez baita ohi-
ko enpresa bat, jarduera eta on-
dasun guztiak gizartearen me-
sedegarri diren proiektuetara bi-
deratzen baititugu, komunitate-
ra” adierazi du Txabi Ugalde Koo-
peratibako presidenteak. 

Aiaraldea Ekintzen Faktoria
Lan ildo eta helburuen diber-

tsifikazioarekin batera, proiek-
tuak  marka berri bat behar zue-
la ondorioztatu zuen Koopera-
tibak: “proiektu bakoitzak bere 
identitatea behar du, hedabi-
deak Aiaraldea Gaur eta Hemen 
ditu, hezkuntza ildoak berea 
izango du, elikadurarenak ere... 
eta  proiektu orokorra islatzen 
duena Aiaraldea Ekintzen Fakto-
ria izango da”  azaldu du Maia-
len Ginea marka arduradunak.

Fabrika bat sortu, faktoria bat 
ekintzak eta proiektuak susta-
tu, garatu eta indartzeko. Egi-
tasmoak orube berria ezarri du. 

Xabier Ugalde Gulias
Aiaraldea Kooperatibako 
presidentea

 “Egiten dugun 
lanaren aitortza 
da Gizarte 
ekimeneko 
izendapena” 

Aiaraldea Kooperatiba Elkartearen eraketa batzarra. Argazkia Jon Catalan

Aiaraldea Ekintzen Faktoria, 
proiektu berritua

I Z A R  M E N D I G U R E N 
COSGAYA Aiaraldea heda-
bideko zuzendaria da. “Ka-
litatezko komunikazio es-
kaintza” izango dute aur-
tengo helburu, kazetaritza 
independentea eginez ko-
munikabide komunitarioa bi-

lakatzea. Hala, Aiaraldea Gaur 
(www.aiaraldea.eus) webgu-
nean informaziotik haragoko 
edukiak plazaratzeko apus-
tua izango du ardatz heda-
bideak; gertaera, istorio, go-
mendio, iritzi zein  analisiei 
helduz, besteak beste. “Edu-

kien hautaketan, trataeran 
eta kalitatean jauzia ematera 
goaz”, adierazi du Mendigu-
renek. Horrez gain, irakurleei 
zein elkarteei -hots, komuni-
tateari- tresna eta dinamika 
berriak eskainiko dizkio he-
dabideak.

MARIJO IMAZ (Urduña) 
eta NOEMI LLORENTE (Be-
landia) elikadura buruja-
betza lantaldeko kideak 
dira.
“Eskualdean tokiko ekoiz-

pena eta kontsumo ekologi-
koa sustatzeko dinamikak 
izango dira gure lehentasu-
na, nekazari eta kontsumi-
tzaileen arteko sareak in-
dartuta”  azaldu dute.

“Eraldeketa sozial eta ekonomikorako 
tresna dira gure elikadura kontsumoak”

“Deskubritzeko , sortzeko 
eta esperimentatzeko, jolasa 
izango da gure tresna”

BISIOA:
Aiaraldean euskararen komunitatea 
balio eraldatzaileen arabera 
ahalduntzea du helburu, jendartea 
saretu, indartu eta eraldatzeko 
euskararen unibertsoa eskualdeko 
bizitzaren erdigunean kokatu arte.

MISIOA:
Aiaraldeak eskualdean euskara-
ren hegemoniaren alde lan egin-
go du, gure lurraldearen kohesioa 
eta nortasuna indartzeko. Horreta-
rako, lidergo eta aktibo berriak sus-
tatuko ditu, elkarlana, parte-har-
tzea eta talde-lanaren balioetan oi-
narrituta.
Ehun-sozialeko -herri-mugimen-
duko- entitateak izango ditu bi-
delagun eta hauek sustatu, indar-
tu eta lagunduko ditugu. Bultzatu-
ko dituen proiektu eta ekimen ko-
munitarioak eredugarriak, sinesga-
rriak eta kalitatezkoak izango dira, 
eraiki nahi den jendarteko balioen 
eredu. Hori guztia euskaratik eta 
euskaraz egingo du.

KOMUIKAZIOA

ELIKADURA BURUJABETZA 

HEZKUNTZA

“Kalitatezko 
hedabideak nahi 
ditugu, komunitatearen 
zerbitzura”

ARITZ LILI  (Laudio)  hez-
kuntza lan ildoko dinamiza-
tzailea da. “Beste modu ba-
tean hazteko eta hezteko 
beharra dugu. Horregatik, 

haur, gazte eta familiei bide-
ratutako hezkuntza proiek-
tua garatzen ari gara. Haur 
eta gazteen ahalduntzea hel-
buru izango dugu, eta horre-
tarako parte hartzea, hezkun-

tza aktiboa, inklusioa eta hez-
kidetza landuko ditugu es-
kualdearen lurralde guztian” 
adierazi du Lilik.  “Haur, gazte 
eta familiak protagonista bi-
lakatuko ditugu”.

erreportajea

Aiaraldea Ekintzen Faktoria proiektu berrituaren 
garapenerako baliabidea izango da Laudioko industrialdean 
kokatutako egoitza soziala. Faktoria komunitate proiektua 
eskualde osoan garatzeko tresna integrala izango da, 

750 metro koadro, 
bizitzeko eta amesteko

IXONE COLLADO (Oroz-
ko) eta ANE AGIRRE (Lau-
dio) feminismo lantalde-
ko kideetako bi dira. Ilusio 
handiarekin ekin diote Aia-
raldea Ekintzen Faktorian 
feminismoa landu eta sus-

tatzeko lanari. “Eskualdean 
emakume talde asko dago, 
identitate sexual anitzak, 
elkarren berri izan eta elka-
rrekin lan egiteko espazioak 
eta sinergiak sortzeko erron-
kari helduko diogu” azaldu 

du Agirrek. “Elkarlanerako 
tresnak proposatu eta elika-
tu nahi ditugu, feminismoa 
indartsuagoa izan dadin es-
kualdean, emakumeen ahal-
duntzean aurrera egiteko” 
zehaztu du Colladok.

IBAI ISUSI (Orozko) eta 
IÑAKI URKIXO (Laudio) eko-
nomia sozial eraldatzaileko 
ildoko kide dira. “Beste eko-
nomia bat posible zela esa-
ten zen lehen, hori errealita-
te bat da gaur egun, proiek-

tu sendoak ditugu ingu-
ruan: Goiener, Fiare, Izar-
kom... Gure eguneroko 
kontsumoek garrantzi itze-
la dute eraldaketan eta ho-
rietan eragin nahi dugu” 
adierazi dute. “Aiaraldean 

lana, etxebizitza, finantzak 
zein energia proiektu eral-
datzaileak sustatu nahi di-
tugu, beste entitate eta era-
gileekin elkarlan esparruak 
eratuta horretarako” zehaz-
tu du Urkixok. 

“Bere buruaren jabe den 
eta ahaldunduko den 
komunitatea egituratu 
nahi dugu Aiaraldean” 

“Ekonomia pertsonen eta 
komunitatearen zerbitzura 
jarri behar dugu”

EKONOMIA SOZIAL ERALDATZAILEA

KOMUNITATEA, KULTURA ETA IDENTITATEA

EUSKARA 

“Euskararen auzia 
eskubide eta demokrazia 
irizpideetan kokatu 
behar dugu”

“Elkarlanerako 
espazioak elikatu nahi 
ditugu, feminismoa 
indartzeko”

AITOR FERNANDEZ DE 
PINEDOk (Laudio)   euskara 
lan esparrua bi ardatzetan 
kokatzen du: “Lehena hiz-
kuntzaren normalizazioan 
aurrera egiteko elkarlan es-
pazio eta tresnetan egitu-

ratzen da, bigarrenak aldiz, 
euskaradunon ahalduntzea 
du ardatz”. Hizkuntzaren au-
zia eskubide urraketaren es-
parruan kokatzeko beharra 
nabarmendu du euskara il-
doko kideak, “demokrazia 

defizit handia dago arlo ho-
netan,  eta horri aurre egite-
ko hizkuntz-eskubideen al-
deko jarrera irmoak eta erra-
dikalak hartu beharko ditu-
gu ezinbestean, gatazka da-
gokion tokian kokatzeko. ”

GARTZEN GARAIO (Arran-
kudiaga) komunitate ildoa-
ren dinamizatzaileak argi 
nabarmentzen du komuni-
tatea landu, kohesionatu eta 
gorpuzteko apustua; “norba-
nako izatetik kolektibotasu-
nera egin behar dugu jauzi, 

behar eta helburu kolekti-
boak identifikatu eta hauen 
garapenaren alde lan egin”. 
Aiaraldea lurraldean euska-
raren eta balio eraldatzaileen 
arabera eratuko den komu-
nitatea etengabe hazi egin 
behar dela nabarmendu du 

Garaiok, “identitate kolekti-
boa eratu behar dugu, per-
tsonak erdigunean jarriko 
dituena eta beste modu ba-
tean bizitzeko eredu berri bat 
artikulatuko duena.

HEZKUNTZA

Tamainako apustuari neurri 
berdineko tresnekin aurre egin 
nahi dio Aiaraldea Ekintzen Fak-
toriak. Egun kooperatibak dituen 
250 bazkideen ekarpen ekonomi-
koari esker, Laudioko industrial-
dean kokatutako pabilioia es-
kuratu du, eta atontzeko lanei 
ekingo dio udaberritik aurrera. 
Obra-inbertsioak baina, proiek-
tura batu eta euren ekarpena 
egingo duten bazkide gehiago-
ren beharra du.

 
Erakargarria eta atsegina
Behark arkitektura estudioak 

diseinatu du proiektua, euska-
raren komunitatea ahaldundu 
eta handitzeko egoitza erakarga-
rri, moderno, atsegin, eroso eta 
erabilera anitzekoa proiektatuta. 
“Euskarak tresna berriak behar 
ditu, eta erakargarria izan, zen-
troan egon, sendo agertu jendau-
rrean” azaldu du  Josu Garaio koo-
peratibako kideak. Diseinatutako 
proiektuak helburu horiek bete-
tzen dituela uste du Garaiok.

Lau ardatz nagusi
Euskararen eskualdeko etxea 

izango denak 750 metro koadro-
ko espazioa aterpetuko du bi so-
lairutan. Kooperatibaren ildo so-
zial guztiek euren isla izango du-
ten arren, hasieran lau jardue-
rek hartu dute zentralitatea Fak-
torian.

Batetik, hedabidearen egoitza 
publikoa izango da. Komunika-
bideko langile eta boluntarioen 
lantokia izateaz gainera, heda-
bidearen jarduera publikoak ga-
ratzeko erabilera anitzeko are-
toak izango ditu; elkarrizketa 
parte hartzaileak egin, hitzal-
diak eta mahai-inguruak antola-
tu, ikus-entzunezkoen ekoizpena 
handitu... “Komunikabide herri-
tar eta komunitarioan urrats bat 
gehiago eman nahi dugu, eta alde 
biko komunikazio eremuak uga-
ritu” azaldu du Izar Mendiguren 
hedabideko zuzendariak. 

Hedabidearen jardun publikoa-
ri oso lotuta, kultur sorkuntzara-
ko plaza ere izango da Faktoria. 

GENTZANE
GOIKURIA 

BEÑAT 
SARATXAGA 
BEHARK

Arkitektura 
proiektuaren egileak

Behark estudioko Beñat Sa-
ratxaga eta Gentzane Goikuria 
daude Faktoriaren arkitektura 
proiektuaren atzean. 

“Matrioska estrategia” balia-
tu dute proiektua osatzeko. 
Gauzak hala, pabilioira sar-
tzen denak “herri” bat topa-
tuko du parez-pare, hainbat 
eraikin, plaza eta berdegune-
rekin. “Geometria sinpleko 
moduluak” baliatuko dituzte 
horretarako, “behar den es-
pazioaren arabera moldatzen 
direnak”. Modu horretan, erai-
kinaren “espazialitatea” man-
tenduko da, eta askoz energia 
gutxiago baliatu beharko da 
txoko bakoitza berotu eta iso-
latzeko. 

Prozesu “zaila baina polita” 
izaten ari dela adierazi dute 
bi arkitektoek: “helburuak lor-
tzen ari garela uste dugu”. 

ildo eta zerbitzu berrien aterpe eta epizentro: haur eta 
familientzako espazioak, ekonomatua, kulturarako 
oholtza, lantokiak... Obra lanak aurten hasiko dira, eta 
auzolana eta herritarren ekarpena  izango dute oinarri.

750 metro koadro, 
bizitzeko eta amesteko

 FAKTORIA

Bazkideen ekarpen 
ekonomikoan oinarritua

Azoka soziala eta truke 
eguna otsailak 24
eta 25ean  

Askitasuna da kooperati-
bako balioetako bat, “libreak 
izatea  hausnarketa, erabaki 
zein ekimenetan”. Egoitza so-
ziala ere printzipio horietan 
eraiki nahi dute, eta proiek-
tua osatzen duten bazkideen 
ekarpen ekonomikoekin fi-

nantzatuko da.  Proiektua bu-
ruraino gauzatzeko, bazkide 
gehiagoren beharra dute-
la nabarmendu dute. Horre-
tarako, egitasmoarekin bat 
egiten duten herritar gehia-
go biltzeko kanpaina abiatu-
ko dute.

Herritarrek finantzatua 
eta herritarrek eraikitako 
proiektua izan nahi du Fak-
toriak. Zentzu horretan, erai-
kuntza lanak ere auzolanean 
egin nahi dituzte; “ofizio as-
kotan abila den jende asko 

dago kooperatiban eta es-
kualdean: igeltseroak, elek-
trikariak, informatikariak... 
Ahal eta nahi duten tamai-
nan laguntzeko deialdia za-
baldu nahi dugu” azaldu 
dute.

Auzolanean eraikiko
den proiektu herritarra

Faktoriaren proiektua erai-
kitzeko obra-lanei ekin aurre-
tik hainbat jarduera antolatuko 
dituzte bertan. Tartean, “Aiaral-
deko I. Azoka Soziala” , otsaila-
ren 24 eta 25ean. Kontsumitzen 
duguna gara, bizitzeko alterna-

tibak lelopean, kontsumo alter-
natiben plaza bihurtuko da fak-
toria. Proiektu eraldatzaileak 
eta eskualdeko elikagai ekoiz-
leak ezagutzeko feria izango da 
larunbatean, eta igandean, al-
diz, truke eguna. 

Ikuskizun txiki zein handiagoe-
tarako oholtza izateaz gainera, 
kultur sorkuntza  euskaraz sus-
tatuko duen espazioa izango da; 
trebakuntzarako, hausnarketa-
rako zein entseguetarako lekua.

Hirugarren ardatza hezkuntza-
rena izango da, haur, guraso zein 
hezitzaileen hazkuntzarako gune 
izango da Faktoria.  Haurren gara-
pena eta sormena sustatzeko es-
pazioak  egokituko dira horreta-
rako, eta helburu horrekin pro-
gramatuko dira jarduerak ere: 
izan txikiei zuzendutakoak zein 
familian gozatzekoak. “Adin ez-
berdinetako haur, gazte zein hel-
duen topalekua izango da, eta el-
karrekin haziko gara pertsona eta 
komunitate bezala” zehaztu du 
Aritz Lili hezkuntza proiektuko 
dinamizatzaileak. 

Laugarren ardatza elikadurari 
lotutakoa da, tokikoak eta eko-
logikoak diren elikagaiak esku-
ratzeko ekonomatu zerbitzua 
emango baitu Kooperatibak ber-
tan. Dendarako azpiegituraz gai-

nera, sukaldea ere izango du fak-
toriak, garaian garaikoak eta to-
kikoak diren produktuen trans-
formazioa eta kontsumoa ahal-
bidetzeaz gainera, nutrizioa zein 
bestelako formazio jarduerak ere 
landu ahal izateko. “Elikadura 
burujabetza eta agroekologia es-
kualdean sustatzeko tresna izan-
go da,  tokiko ekoizleen eta kon-
tsumitzaileen arteko topagunea” 
azaldu du Elikadura Burujabetza-
ko lantaldeko  Marijo Imazek.

Feminismoa eta aniztasuna 
Euskararen etxea izango den 

hein berdinean izango da Fakto-
ria emakumeen etxea. Emaku-
meen ahalduntzea eta ikusga-
rritasuna sustatuko du bere jar-
duera guztietan, eta eskualdean 
feminismoa lantzeko azpiegitu-
ra irekia izango da. Era berean, 
Aiaraldean bizi dugun aberasta-
sun kulturalaren aterpe eta isla-
da izan nahi du Faktoriak, eus-
kara izan dadin kulturen arteko 
zubi nagusia.

Testua Txabi 
Alvarado Bañares

“Euskal kunbia” kontzeptua 
arrotza egingo zaio bati baino 
gehiagori, baina Radio Revolución 
musika taldeko kideek naturalta-
sun osoz batu dituzte bi hitz horiek. 
Euskal Herriko doinu eta instru-
mentuak Hego Amerikakoekin 
uztartu dituzte, erritmo eta ener-
giaz beteriko proiektua osatuz.

Ibilbide luzeko egitasmoa da 
Radio Revolución. Jurgi Ibarretxek 
sortu zuen taldea Londresen bizi-
tzen zegoenean, 2004. urtean. 
“Ska eta reggae doinuak jorratzen 
genituen batez ere”, oroitu du 
musikari laudioarrak, “maketa 
bat grabatu genuen, baina ez ginen 
argitaratzera iritsi”. Hala ere, ibil-
bide oparoa egin zuten: “Alemania 
zein Italiara joan ginen, eta jaial-
di askotako oholtzetara igo ginen. 
Ingalaterra, Kolonbia, Mexiko, 

Italia edota Venezuelako musika-
riak igaro ziren taldetik, jende 
aldaketa handia izan zuen proiek-
tuak”.

2012. urtean Ingalaterratik Hego 
Amerikara egin zuen salto Ibarre-
txek. Lau urte baino gehiago iga-
ro zituen bertan, kaleko musikari 
gisa. “Kontinentetik bidaiatzen 
zebiltzan gazte asko ezagutu 
nituen, kalean musika jotzeaz, 
artisautza egiteaz edo malabaris-
ta gisa aritzeaz bizi zirenak. Bizi-
modu hori izatera animatu nin-
tzen”. Doinu eta musika-estilo 
berriak ezagutu zituen horrela. 

Itzulera
Laudiora itzuli zenean eraba-

ki zuen Radio Revolución proiek-
tua berpiztea, hainbat musikariz 
lagundurik: Matt -baxua-, Nico 
-perkusiolaria-, Will -gitarra-, Goñi 
-saxofoia eta klarinetea-, Anita 
-koroak- eta Borja -bateria-. Iba-

rretxe arduratzen da gitarra akus-
tikoa jotzeaz eta abesteaz, Lander 
Otaola urduñarraren trikiti doinuez 
lagundurik.  

Ezberdintasun ugari daude 
Londresen sortutako taldearen 
eta oraingoaren artean. “Cumbia 
eta chacarera doinuak gehitu ditu-
gu, euskal kultura latinoamerika-
rrarekin uztartuz”. 

Urtebeteko ibilbidea
Talde berriak iaz ekin zion kon-

tzertuak eskaintzeari. Urtebete 
eman dute gelditu gabe, euren 
musika fusio berezia Euskal Herri-
ko plazetatik zabaltzen. “Herri 
txikietan harrera gazi-gozoa izan 
da: ska abestiak jotzean jendeak 
dantzatu egiten du, baina Cumbia 
jotzen hasi garenean geldi gera-
tzen dira edo reggaetoia dantza-
tzeari ekiten diote”, azaldu du 
Ibarretxek. “Bilbon izan dugu 
harrera onena. Bi kontzertu egin 

ditugu 7Katu Gaztetxean, eta Aste 
Nagusian Komantxe konpartsan 
eskaini genuen emanaldia izan 
da orain arte egin dugun onena”. 

Udari so 
Urtebeteko bidearen  fruitua 

izango da otsailean Mauka diske-
txearekin argitaratuko duten lana. 
Bederatzi abesti propiorekin eta 
Jo ta ke kantaren bertsio batekin 
atondu dute lana. “Arin arin bat 
ere entzun daiteke”.  

Eta diskoa argitaratu ondoren, 
zer? “Gustatuko litzaiguke atze-
rrira ateratzea. Italiara joatea pro-
posatu digute, baina ez dakigu 
ahal izango dugun”, argitu du 
Ibarretxek: “Ulertu dugu behetik 
hasi behar garela gure bidea erai-
kitzen”. Gauzak hala, uda Euskal 
Herriko oholtza batetik bestera 
igarotzeko asmoa dute, euren 
musika ezagutzera ematen jarrai-
tzeko. 

Musika-proposamen berria  taularatu dute Radio Revolución 
taldeko kideek: “Euskal kunbia”. Urtebete daramate euren 
doinuak Euskal Herriko oholtzetan zabaltzen, eta otsailean 

argitaratuko dute euren lehen diskoa, Mauka disketxearekin: 
hamar abestiz osatutako cumbia, ska, chacarera eta reggae 
koktel berritzailea. 

“Euskal kunbia” koktela osatu du 
Radio Revolucionek bere lehen diskoan

Makina bat kontzertu eskaini zituzten iaz Radio Revolucioneko kideek. Ibon Ordoñez

Otsailean 
argitaratuko 
dute diskoa 
Mauka 
disketxearekin. 
Udara arte 
itxarongo dute 
kontzertu 
maratoiari 
ekiteko

Testua 
Txabi Alvarado Bañares

Txarribodak ez dira arro-
tzak Aiaraldean. Laudion, 
A mu r r ion ,  A r t z i n ie ga n , 
Orozkon... hainbat herritan 
egin dira mota horretako eki-
taldiak. 

Baina Agurtzane Intxau-
rragak beste maila batera era-
man du kontzeptua. Izen hori 
duen antzezlana estreinatu 
berri du antzezle orozkoa-
rrak. Errenteriako Niessen 
kulturgunean eskaini zuten 
lehen emanaldia, eta lotuak 
dituzte dagoeneko hurren-
goak: Azkoitian, Hondarri-
bin, Beasainen, Gernika-Lu-
mon eta Eibarren taularatu-
ko dute, besteak beste. 

Duela zortzi urte burura-
tu zitzaion Intxaurragari an-
tzezlanean kontatzen den is-
torioa, Bertolt Brecht-en Bur-
ges txikien ezkontza lantzen 
aritu zenean. “Egun haietako 
apunte eta zirriborroak kon-
tu hauetarako bereziki era-
biltzen dudan ‘kutxan’ sartu 
nituen”, azaldu du Hika Tea-
troa konpainiako zuzenda-
riak, “gaur bi urte eskas ire-
ki egin nuen ‘kutxa’ hori be-
rriro”.

Kabaret generoko lana
Ezkontza batean girotuta-

ko obra da Txarriboda. Minu-
tuek aurrera egin ahala, gon-
bidatuen faltsukeriak eta tra-
pu zikinak igoko dira taula 
gainera, ukitu umoretsu ba-
tekin betiere. 

Kabaret ereduko lana aton-
du du Intxaurragak. Iñaki 
Maruri aktoreak pianoa jo-
tzen du agertoki gainean, 
gainontzeko aktoreek Onin-
tza Enbeita bertsolariak ida-

tzitako letrak kantatzen di-
tuzten bitartean.  

Ibilbide luzeko artista
Bide luzea egin du Intxau-

rragak taula gainean. Akto-
re, zuzendari zein gidoilari 
lanak bete ditu, eta bera da 
Hika Teatroa konpainiaren 
burua.

Beste diziplina batzuetan 
aritu izan da baita ere. 18 urte 
igaro zituen Goenkale tele-
sailean antzezle eta zuzen-
dari lanetan. Zinemagintzan 
ere lan esanguratsua egin du. 
Iaz Goya sarietarako hauta-
tu zuten berak eginiko Tere-
sa eta Galtzagorri pelikula, 
Animaziozko Film Onenaren 
kategorian. 

Txarriboda antzezlana 
estreinatu du Agurtzane 
Intxaurragak

Kabaret kutsuko obra da Txarriboda. Hika Teatroa

Testua  
Aimar Gutierrez Bidarte

2010ean antolatu zuten 
lehenbiziko aldiz Arabako Ber-
tso Kuadrilla Arteko Txapelke-
ta, eskualde guztietako bertso-
lariak eta bertsozaleak elkartu 
eta bertsolaritzaz beste ikuspe-
gi batetik gozatzeko aukera es-
kaintzeko.

Aurtengoa 5. edizioa izango 
da. Txapelketaren harrerak na-
barmen egin du gora urte horie-
tan guztietan. Orotara, 14 talde 
aurkeztu dira norgehiagokara: 
59 bertsolari eta beste hainbes-
te gai-jartzaile, musikari edota 
epaile.

“Alfreedo”
Aiaraldeko bertsolariak ere 

elkartu dira koadrila artekoan 
parte hartzeko. Amurrioko ber-
tso-eskolaren inguruan batzen 
diren Izar Mendiguren, Asier 
Rubio eta Unai Mendibil ber-
tsolariek osatuko dute taldea 
Samuel Pasandin, Iñaki Cabeza, 
Roberto Trujillano, Irati Mendi-
guren, Uztai Largatxa, Ainhoa 
Garayo eta Iker Roizekin batera.

Izan ere, taldeak hainbat par-

te-hartzaile behar du izan eta 
bertsolariekin batera gai-jar-
tzaileak, argazkilariak, soinu
-teknikariak eta musikariak ari-
tuko dira elkarlanean.

Aiaraldearrek “Alfreedo” ize-
na jarri diote taldeari Alfredo 
Remirez preso amurrioarra-
ren omenez. Lehenengo saioa 
iragan larunbatean izan zuten 
Aramaion.

Bi plaza eskualdean
Arabako Bertso Kuadrilla Ar-

teko Txapelketaren bi saio egin-
go  dira  eskualdean. Lehenengoa 
otsailaren 2an izango da Lau-
dioko Basalarrina euskal topa-
gunean. Bertan Aiaraldeko tal-
dea Mendialdekoaren aurka ari-
tuko da. Saioa 21:00etan hasiko 
da eta afari batekin lagunduko 
dute. Prezioa 15 eurokoa izango 
da eta izen ematea 677 011 098 
telefonoan egin beharko da.

Bigarren saioa, otsailaren 
24ko Amurrioko Gaztetxeko fi-
nalaurrekoa izango da. Bertan 
ebatziko da martxoaren 17ko 
Gasteizko finalean arituko di-
ren hiru taldeetako bat. Saioa 
19:30ean hasiko da eta sarrera 
librea izango da.

Arabako Bertso Kuadrilla 
Arteko Txapelketaren 
plaza, Aiaraldean

Aiaraldearrek Aramaion izan zuten lehen zita, larunbatean. Goiena

· Bizarra kentzea
· Kokospekoa eta patillak txukuntzea
· Mozketak
· Kolore tratamenduak

EZKONTZETARAKO BONU BEREZIAK

ILE-APAINDEGI Fitxa teknikoa

Izenburua: Txarriboda
Konpainia: Hika Teatroa
Zuzendaritza eta 
gidoia: Agurtzane 
Intxaurraga -aktoreen 
inprobisazioetatik 
abiatuta-.
Aktoreak: Sandra Fdez. 
Agirre, Patxi Gozalez, 
Iñigo Aranbarri, Kepa 
Errasti, Juanjo Otero, 
Iñaki Maruri

Arriaga 
Antzokian joko 
du Antonio 
Oyarzabalek

Bilboko Arriaga Antzokiko 
oholtzara igoko da Antonio Oyar-
zabal datorren otsailaren 25ean, 
12:00etan. Poulencen Babaren 
Istorioa eta Ravelen Ma mère 
l’oye piezak joko ditu pianojole 
laudioarrak. Narratzaile bat 
arduratuko da bi konposizio 
horien testuak errezitatzeaz.

“Ikuskizuna bereziki egokia 
da familientzat, ez arrazoi peda-
gogikoengatik, baizik eta poe-
tikoa eta narratiboa delako, eta 
baita ere oso dibertigarria”, 
ziurtatu dute antolatzaileek. 
Antzokiko webgunean erosi 
daitezke sarrerak: www.teatroa-
rriaga.eus.

40. urtemuga 
ospatzeko 
argazki bila ari da 
Itxarkundia

Itxarkundiak 40 urte beteko 
ditu apirilean. Hori dela eta, 
hainbat ekintza egingo dituzte 
dantza taldeko kideek. Argazki 
bilketari ekin diote, lau hamar-
kadako ibilbidea  jasotzeko. 
Honako helbide elektroniko 
honetara bidali daitezke  irudiak: 
itxarkundia.dt@outlook.com.

Takoidun zapata 
gorria obra 
aurkeztuko dute
Kasinoan

Laudioko Lamuza parkeko 
Kasinoan aurkeztuko dute Takoi-
dun zapata gorria antzezlana, 
otsailaren 9 eta 16an. Bi saio 
egingo dituzte egun bakoitzean, 
19:00etan eta 20:00etan. Sarre-
rak 3 euro balioko du.  Igor Arzua-
ga, Haizea Paris, Jabi De La Ydal-
ga, Pablo Ibarluzea eta Mikel 
Ayllon dira obraren egileak. 
Gasteizko Nazioarteko Antzerki 
Jaialdian estreinatu zuten lana. 

Independentzia Gerrak eta 
Espainiar koroaren oinor-
dekotzak sortutako ezegon-

kortasun politikoak txinparta piz-
tu eta gerla eta krudelkeria espa-
rru bihurtu zuen XIX. mendea. 
Euskal Herriak bereziki gordin-
ki bizi izan zituen pasarte horiek.

Fernando VII.a Espainiako 
erregeak bere alaba Isabel II.a 
izendatu zuen tronuaren oinor-
deko, ordura arteko tradizioa 
hautsiz. Erabaki horrek Erre-
gearen anaia zen Karlos Maria 
Isidro infantearen eta honen 
jarraitzaileen matxinada eragin 
zuen erreinuaren boterea har-
tzeko.

Hala ere, azaleko arrazoia izan 
zen hau; Karlistaldiak ez ziren 
oinordekotza gatazka soila izan. 
Tronuaren gaineko kontrolaren 
atzean zegoena Aitzinako Erre-
gimenaren eta Frantziar Iraul-
tza burgesaz geroztik Europa 
osoan zehar gailentzen ari zen 
liberalismoaren arteko talka 
bortitza zen. Talka horren er-
dian herritar xeheak izan ziren 
kolpatuenak.

Orotara bi karlistaldi nagu-
si izan ziren XIX. mendean, eta 
halaber, Independentzia Gerran 
bizitako bortizkeria egoera oso 
gertu sumatzen zen artean.

Aiaraldea ere gerlate horien 
testigu zuzena izan zen. Pasarte 
gutxik jaso dute eskualdean bi-
zitakoa, ez baitzen izan bataila 
inportanteen toki; odola ordea, 
aise isuri zen inguruotan. Kar-
listaldiak, funtsean, guda zibila 
izan baitziren. 

Bi bandoen arteko talka eten-
gabekoa izan zen. Bata bestea-
ren atzetik ibiltzen ziren eta 
borrokaldiak nonahi suertatzen 
ziren. 1808. eta 1876. urteen ar-

tean historiako pasarte ilunak 
bizi izan ziren hemen.

Aiaraldean bataila inportan-
teenak lehenengo karlistaldian 
gertatu ziren, 1833an hain zu-
zen: Urduña eta Artomañako 
batailak. Bi enfrentamenduak 
martxoan gertatu ziren eta Es-
partero jeneral liberal ospetsua 
izan zuten protagonista. Karlis-
ten menpeko Urduñan egoera 
basatiak bizi izan ziren.

Urduñako batailak ezustean 
harrapatu zituen karlistak eta 
600 hildako eragin zituen eu-

ren aldean. Liberalek karlistak 
zapaldu bazituzten ere, ez zuten 
hiriko kontrola eskuratu.

Artomañako batailak berriz 
jarriko zituen aurrez aurre kar-
listak eta liberalak Espartero je-
nerala tarteko. Liberalek, euren 
armada elikagaiez hornitzeko 
mugimendu batean, tropak Ur-
duñara bidean jarri zituzten 
beste behin. Oraingo honetan 
karlistek aurrea hartu zioten Es-
parterori eta bataila Untzaga eta 
Artomaña arteko bidera eraman 
zuten. Ilunabarrerako, ordea, 

karlistek mendialdera erretira-
tzera behartua ikusi zuten eu-
ren burua.

Bando bakoitzak Artomaña-
ko batailaren bertsio propioa 
zabaldu zuen. Esparteroren al-
dekoek 800 karlista hil zituzte-
la zabaldu zuten. Karlisten ber-
tsioan zifrak oso bestelakoak 
dira: 200 zauritu eta hildako 
gutxi batzuk. Zifra errealak alde 
batera utzita, argi dago prentsak 
berebiziko garrantzia izan zuela 
garai artan.

Bigarren karlistaldian borro-

katzeko moldeak asko aldatu 
ziren. Teknologiak aurrera egin 
zuen XIX. mendean eta horrek 
isla izan zuen liskarretan ere. 
Urduñaraino ailegatu zen tren-
bide sare berriak egundoko al-
daketa suposatu zuen gerraren 
nolakotasunean.

Batailak bataila, karlistaldi 
guztietan Aiaraldearen kontro-
la karlisten esku geratu izan 
zen beti, bi bandoen odol isuria 
etengabea izan arren. Kontrol 
horrek nolabaiteko toki egon-
kor bilakatu zuen Aiaraldea eta 
gerran erabakigarriak izango 
ziren bataila asko eskualdean 
prestatu ziren.

Izen propioak ere izan zituz-
ten karlistaldiek eskualdean. 
Espartero, Zumalakarregi edo 
Santa Kruz apaizaz gain, beste 
hamaika protagonista izan zi-
ren. Ibarrola anaiak, Prudencio 
Sopelana eta Juan Antonio Goi-
ri karlista ezagunak izan ziren. 
Liberalen bandoan, Francisco 
Linage militar ezaguna bihurtu 
zen; Espartero beraren hurren-
goa izatera heldu zen.

Historiara pasa ez diren ho-
riek izan ziren, baina, krudelke-
ria eta bortizkeria guztia gehien 
sufritu zutenak, “interes han-
diagoen” mesedetan odolus-
tua izan baitzen Euskal Herria. 
Gerrak 150.000 hildako utzi 
zituela kalkulatzen da. Zaila 
da zehaztea eskualdean galdu-
tako bizitzen kopurua eta are 
gehiago hauei izen eta abize-
nak jartzea. Amurrioko udale-
rrian 30 hildako identifikatzea 
lortu dute. Hildakoez gain, era-
gin ekonomikoak ere lazgarriak 
izan ziren gurean. Familiek eta 
“finantza publikoek” ordaindu 
zituzten gerrako izugarrikeriak.

Karlistaldiak Aiaraldean: 
Gerra Zibila baino odoltsuagoak

HISTORIAREN 
ISTORIOAK

AKETZA MERINO ZULUETA
Historialaria eta 15 urte, XIX. mendeko gerrak Nerbioigoienan liburuaren egilea

Erredakzioa eta ilustrazioa: Aimar Gutierrez Bidarte

Pedagogian lizentziatu eta logopedia trebakuntza jaso 
zenuen. Zer dela eta erabaki zenuen alor horretan espe-
zializatzea?

Pedagogia oso teorikoa iruditu zitzaidan. Behin karre-
ra amaituta, pentsatu nuen interesgarria izango litzatekee-
la umeen arazoen gaineko diagnostikoak lantzea, horrega-
tik erabaki nuen logopediara bideratzea. Nire garaian ez 
zegoen logopedia karrera gisa garatua. Ikasketak amaituta, 
urte asko igaro nituen klase partikularrak ematen. Kabi-
netea irekitzea erabaki nuen gero, eta horretan nabil gaur 
egun. 

“Hitz egiteko arazoak konpontzean” datza logopedia 
jende askoren ustez. Hala da?

Jende askorentzat ondo ahoskatzean datza logopedia. 
Niretzat hori garrantzitsua da, baina ez da gauzarik inpor-
tanteena. Diskurtsoaren antolaketa da garrantzitsuena, 
nire ustez: esaldiak eta ideiak josten ikastea. 

Ume zein nagusiekin egiten duzu lan. Zer ezberdin-
tasun dago batzuen eta besteen artean?

Umeekin hizkuntza lantzen dut: fonemak ahoskatu, 
esaldiak landu... Nagusiei, aldiz, ahotsa zaintzen laguntzen 
diet batez ere. Iktusak pairatu dituzten pertsonekin ere 
egiten dut lan, hizkuntza erabiltzen berrirakasten. Pazien-
te helduak Osakidetzatik datoz normalean, bertako medi-
kuek bideratuta.  

Zer egin beharko lukete bere seme-alabek hizkuntza-
rekin arazoa duela uste duten gurasoek?

Gurasoak oso onak dira: seme-alabari zerbait gertatzen 
dela esaten dutenean hala delako izaten da normalean. 
Logopediako kontsultan umearen diagnostikoa egiten dugu 

lehenbizi. Haurra bakarrik dagoela egiten dugu batzuetan, 
baina beste batzuetan bi ume elkarrekin jartzen ditugu, 
euren artean nola komunikatzen diren ikusteko. 

Haurrak txikiak badira -bizpahiru urtekoak- gurasoekin 
egiten dugu lan gehiena. Astean behin geratzen gara eta 
hainbat jarraibide ematen dizkiegu. Umeak ere bertaratzen 
dira, baina denbora gehiena jolasten igarotzen dute. Aita-a-
mek koaderno bat dute eta hor idazten dituzte planteatzen 
dizkiegun ariketak, etxean garatzeko. 

Gurasoen inplikazioa funtsezkoa da, beraz.
Noski, eurek egin behar dute lana. Konparaketak txarrak 

dira, baina gurasoak beti daude adin bereko umeak elkarren 
artean alderatzen. Orduan sortzen dira haurren hitz egite-
ko gaitasunaren inguruko kezkak. Pediatrara doazenean 
honek esaten die lasai egoteko, baina kezkak hor  jarraitzen 
du. Horregatik da beharrezko kontsultatzea, zalantza guz-
tiak argitzea eta, arazorik egotekotan, lantzea. 

Nola? Umearekin hitz egiten. Goizeko lehen ordutik 
egon behar gara seme-alabekin hitz egiten, hitz egiteko 
ohiturarik ez dagoen uneetan ere -ohetik altxatzerakoan, 
dutxatzean...-; modu horretan barneratuko duelako hizte-
gia.  Konpromiso eta lan handia eskatzen du horrek, baina 
izugarriak dira modu horretan lortzen diren aurrerapau-
soak. 

Horretarako denborarik ez dutela esango dute   askok...
Ez da beharrezkoa egun osoa haurrarekin pasatzea. 

Berarekin zauden une horiek baliatzean dago gakoa. Dutxa-
ko tartea, adibidez, oso baliagarria da hizkuntza lantzeko. 
Lan egiteko eta jolasteko tarteak bereizten irakatsi behar 
zaio umeari. Behin hori ikasita, oso ondo jarduten dira. 
Kasu batzuetan arazoak modu horretan bideratzen dira. 

Hala ere, badaude hizkuntzarekin problema handiagoak 
dituztenak ere -Hizkuntz Trastorno Zehatza dutenak kasu-
. Euren kasuan lanketa jarraituagoa  egiten dugu, kontsul-
tan, etxean eta eskolan. Kasu batzuetan ikastetxeko meto-
dologia aldatu behar izaten dugu: testu laburragoak plan-
teatu, hitz klabeak azpimarratu... 

Umearen ama-hizkuntzak eraginik al du?
Beti egiten didate galdera hori: printzipioz ez du eragi-

nik. Ama hizkuntza gaztelera bada lengoaia horretan has-
ten dut prozesua, komunikatzeko tresna izateko. Baina 
umea hitz egiteko gai denean euskarara pasatzen naiz. 

Eta horrek ez du prozesua oztopatzen?
Ez, umeak jada ikasi duelako bere ama hizkuntzan 

gutxiengo diskurtsoa garatzen. Hitz egiteko arazo asko 
dituzten 2-3 urteko umeak izaten ditut kontsultan, gazte-
lera dute ama hizkuntza,baina egun euskaraz hitz egiten 
dugu eta ez dute inolako arazorik izan. Trabak ez dira han-
ditzen hizkuntza batetik bestera salto egitean. Oztoporik 
handiena da hitzen esanahia ez ulertzea.

Geroz eta komunikazio gutxiago dago umeen eta 
gurasoen artean?

Bai. Ez dakit zergatik, baliteke jendartearen antolaketa 
moduagatik izatea. Gurasoak seme-alabez arduratzen dira 
baina beharbada umeekin gehiago komunikatu beharko 
lirateke. Umeenganako exijentzia maila oso altua da, pre-
sio asko jartzen da euren gainean, klasetik partikularrera 
edo eskolaz kanpoko ekintza batera eramaten dituzte 
zuzenean; arratsaldeko zortzietan etxera, afaldu eta ohera. 
Ez dute aspertzeko astirik, eta oso garrantzitsua da asper-
tzen ikastea.

“Gurasoen 
inplikazioa 
funtsezkoa da 
umeen 
hizkuntza-
arazoak 
bideratzeko”

EBA ALONSO LARRAZABAL (ARETA, 1965) HITZ LOGOPEDIA 

KONTSULTAKO ARDURADUNA DA. URTEAK DARAMATZA UMEEN 

HIZKUNTZA-ARAZOAK LANTZEN. 

Karmen kalea 39, LAUDIO
94 672 63 91 / 656 74 27 22          eba_alonso@hotmail.com

Kirola

Testua 
Izar Mendiguren Cosgaya

Aiaran egin nahi duzue Euskal Herriko lehendabi-
ziko drone zelaia. Zein egoeratan dago proiektua?

Hori da, Ibagueneko kirol zelaian dronekin hegan 
egiteko gunea atondu nahi dugu, praktikarako zelai 
iraunkorra izateko. Aiarako Udalari egin diogu eskaera 
dagoeneko.

Drone zelaia egiteko nolako obrak egin beharko 
dira?

Apenas egin beharko da futbol zelaian moldaketarik. 
Zuhatzara doan errepidean hesiak jartzeko eskatuko dio-
gu udalari. Bi fase aurreikusi ditugu. Aurrenekoan apa-
ratuak ihes ez egiteko sarea jarri beharko da, eta ondoren 
muga horiek eusteko posteak. Bigarren fasean, zelaiaren 
atonketa legoke, pilotuentzat egokitzeko. Era horretan, 
topaketak, entrenamenduak edota estatu zein nazioar-
teko txapelketak antolatu ahalko genituzke. Hala ere, 
ekonomikoki ez du aparteko inbertsiorik eskatuko.

Finantzaketari dagokionez, dagoeneko bilatu dugu 
kapital pribatua. Udalaren aldetik, baimena baino ez dugu 
behar. Zementuzko pareta gutxi batzuk jarri beharko 
lituzkete, baina etorkizunean erabilera aldatu nahiko 
balute erretiratzeko aukera egongo litzateke. Egitasmo 
polita eta erraza da, baimenak izanda bi egunetan presta 
liteke zelaia. 

Zergatik aukeratu duzue Ibaguen?
Ni oso eskualde-zalea naiz. Oso inguru polita dugu 

dronekin aritzeko Aiaran, baldintza egokiak daude gai-
nera: CTR guneetatik at gaude, aireportuetatik urrun. 
Gaur egun ez da ezertarako erabiltzen Ibagueneko kirol 
zelaia. Tamaina aldetik ideala da, zirkuituak edozein une-

tan muntatu edo kentzeko aukera ematen du. Ibilbideak 
banderekin, arkuekin eta sareekin atontzen ditugu.

Egitasmoak aurrera egingo balu, hoteletan, nekazal-e-
txeetan, jatetxeetan... eragin nabarmena izango luke, 
baita turismoan ere. Jende asko elkartuko da. Euskal 
Herriko lehen instalazioa izateak prestigio handiagoa 
ematen dio. Harremanetan jarri garen inguruko ekoizle 
eta ostalariek begi onez ikusi dute proiektua; Aiara eta 
Aiarako Kuadrilla mundu mapan kokatuko genuke, ez 
Espainiar estatuan bakarrik. Gure pilotuak kanpora joa-
ten diren bezala, nazioartekoak hona etorriko lirateke. 
Etxaurren Ikastola parean dagoenez, eskola ordutik kan-
po soilik egongo da zabalik kirol-zelaia. Arrazoia ez da 
segurtasuna, intimitate eskubidea eta adingabeen babes 
legea baizik. Horregatik, 17:00etatik aurrera aritzea plan-
teatuko dugu, eta jarduera nagusiak asteburuetan koka-
tzea.

Noizko aurreikusi duzue zabaltzea?
Baimena lortu bezain pronto. Baimenak ez dira zailak, 

baina inork ez du inbertitzen ezezaguna den proiektu 
batean. Udalaren aldetik jarrera ona izan da, baina eten-
da dago. Izan ere, badirudi Aiarako Txirrindulari Elkarteak 
belodromo bilakatzeko eskaera egin duela. Denentzat 
erabilgarri egongo den espazioa nahi du udalak. Gu gas-
tu guztiak gure gain hartzeko prest gaude.

Zer nolako materiala erabiltzen duzue?
Banderak eta arkuak dira nagusiki. Sarea ere jartzen 

dugu muga gisa, gailuak ez eskapatzeko.

Zenbat drone gidari daude Aiaraldean, gutxi gora-
behera?

Kirol berria da, Formula 1en parekoa. Etorkizuneko 
Formula 1 izango da dronea hobbie gisa. Edonork prakti-
ka lezakeen jarduera da, prezio ezberdinetako gailuak 

baitaude, 60 eurotik hasita. Gainera, adin guztietako 
pertsonek praktika lezakete, beti ere kontrolpean badago. 

Gero eta gehiago gara, baina ez dugu elkar ezagutzen, 
bakoitzak bere kasa ateratzen duelako dronea. Batzuek 
kostaldea aukeratzen dute, besteek mendia... Telebistan 
hainbat elkarrizketa egin dizkidate, eta hortik ezagutu 
naute askok ni. Diman erakustaldi batean hartuko dugu 
parte, eta Amurrioko hainbat kide joango dira ikustera. 
Kirol zelaia egokituz gero, seguru nago biharamunean 
deika izango ditugula.

Euskadi Drone Racing elkarteko kidea zara.
Gaur egun 46 lagun gaude, Iberiar penintsulako elkar-

te handienetakoa da, nahiz eta oraindik berri samarra 
izan. Herrialde Katalanetan arrakasta handia du mundu 
honek, baina hemen dago mugimendu gehien. Euskadi-
ko elkartean ni naiz Aiaraldeko ordezkari bakarra, baina 
eskualdean drone gidari ugari daude. Nik lehen nire kasa 
egiten nuen makinarekin hegan, ez nuelako erakundea 
ezagutzen. Luiaondon egin genuen erakustaldia orain 
dela gutxi, eta hortik jaso nuen eragilearen berri.

Hegan egiteko legea izan ohi da oztopo nagusi, ezta?
Bai, baina lizentziaren arabera. Herrigunean profe-

sionalek ezin dute jardun, baina zaletuek muga askoz 
gutxiago dituzte. Lege aldetik ezberdinak dira baldintzak 
batentzat eta bestearentzat. Zaleak soilik egunez atera 
dezake makina. Askotan gertatu da droneak animaliak 
izutzea, edota bistatik galdu eta erortzea; kontrolpean 
eduki behar da beti gailua. Horrez gain, eragin ditzakezun 
kalteen erantzule izan behar duzu; profesionalentzat 
derrigorrezkoa da asegurua, zaleentzat ez. Bestalde, jen-
de asko dagoen guneetan debekatua dago dronea erabil-
tzea... Kontrol mekanismoak zaleentzat ez dira gogorrak, 
profesionalentzat bai: mantenua, lizentziak, aitortzak... 
gauza asko eskatzen dira.

“Etorkizuneko 
1 Formula 
izango da 

dronea”

PAKO VELARDE (AMURRIO, 1964) EUSKADI DRONE RACING 

ELKARTEKO KIDEA DA. IBAGUENEKO KIROL-ZELAIA (AIARA) 

EUSKAL HERRIKO LEHENDABIZIKO DRONE PISTA BILAKATZEKO 

PROIEKTUA AURKEZTU DUTE.

kirola

BORROKA

Eskualdeko 5 txapeldun Kick Light eta 
Contact Light Euskadiko Txapelketetan

ESKIA

Pirinioetako 
eski-estazioetara joko 
dute mendi taldeek

Testua  
Aimar Gutierrez Bidarte

AEK-k udalen laguntzaz eus-
kara praktikan jartzeko sortuta-
ko ekimenetik “Berbalagun” tal-
de bat gehiago bezala sortu zen 
“Berbabentura” ekimena Aia-
raldean. Berbabenturak euska-
ra eta kirola uztartu nahi zuten 
pertsonak elkartu ditu bi urtez 
hamaika kirol-ekintzetan: es-
kalada, espeleologia, piraguis-
moa....

Egitasmoak izandako harrera 
onaren aurrean, berbalagun tal-
de lokal modura jaiotako proiek-

tua Euskal Herri osora zabaltzea 
erabaki dute. “Kirola eta Natu-
ra” izenpean sei ekintzako egu-
tegia osatu dute kirol aisialdian 
ere euskaraz gozatzeko. 

Dinamikaren bultzatzaileta-
ko bat den Aaron Garmendia-
ren hitzetan, “zeozer berria egin 
nahi genuen, horregatik ekin-
tza bakoitzari eskaintza kultu-
ral bat gehituko diogu, izan kon-
tzertu bat edo museo batera bi-
sita”. 

Otsailaren 24an izango dute 
estreinako ekintza: Zigoitiako 
Mairulegorreta koba bisitatu-
ko dute.

Laudioko taldeko jokalariak, lehiatzeko prest. Laudio Tenis Taldea

BIDAIAK

Berbabentura 
ekimena Euskal 
Herrikoa izatera 
pasako da

Testua 
Aitor Aspuru Saez

Euskadiko Tatami Txapelketa 
izan zen urtarrilaren 21ean Kick 
Light eta Light Contact dizipli-
netan, Bilboko Miribilla auzoko 
Bizkaia Frontoian. Biak dira Kick 
Boxingaren eta Full Contacteko 
modalitateak, baina kolpe ari-
netan oinarrituak..

Kuraia taldeko ordezka-
rien artean, Laura Gil laudioa-
rrak urrezko saria beregana-
tu zuen Light Contacten, bai-
na Kick Lighteko finalean be-
launa bihurritu zuen eta ezin 
izan zuen borroka bukatu. 
Aratz Garmendiak bi dizipline-
tan eskuratu zituen lehen pos-
tuak. Eneko Aramendi orozkoa-
rra Light Contacten txapelduna 
izan zen. Kick Lighten zilarrez-
ko saria izan zen berarentzat. Ju-
len Olabarriak Light Contacteko 

bigarren postua ere bereganatu 
zuen. Cape Teamen, Julen Alda-
mak 79 kilo azpiko Light Contact 
eta Kick Light Euskadiko txape-
lak irabazi zituen. Irene Marti-
nez txapeldun izan zen 50 kilo 
azpiko kategorian Kick Lighten, 
baina ez zuen aurkaririk izan, 
beraz, saiatu zen 55 kilo azpiko 
mailan parte hartzen, baina an-

tolatzaileek ez zioten utzi. Asier 
Aldama eta Asier Capelan biga-
rren sailkatu ziren 63 kilo eta 69 
kilo azpiko kategorietan Kick 
Lighten, hurrenez hurren.

Txapeldunak klubeko Iker 
Blanco Pikatza orozkoarrak 79 
kilo azpiko txapelduna izan zen 
Kick-Light-en, 16 eta 18 urte bi-
tarteko borrokalarien artean.

Hiru txapel eskuratu zituzten Amurrioko taldeko kideek. Julen Aldama

Testua  
Aimar Gutierrez Bidarte

Otsailaren 3an eta 4an Can-
danchun eskiatzeko aukera 
emango du Matxinkorta Men-
di Taldeak. Otsailaren 3an he-
rriko plazatik abiatuko dira 
05:15ean eta hurrengo egunean 
17:00etan itzuliko dira. 120 eu-
roko prezioan forfaita, autobu-
sa eta astebururako aterpetxea 
izango dute bazkideek, Matxin-
korta taldeko bazkide ez dire-
nak, ordea, 145 euro ordaindu 
beharko dituzte.

Amurrioko Mendiko Lagunak 
taldeak ere urteroko neguko ir-
teera antolatu du otsailaren 10 
ean eta 11n, oraingo honetan As-
tunera joango dira.  Izen ematea 
Mendiko Lagunaken egoitzan 
zein internet bidez egin daite-
ke. Epea otsailaren 6an bukatu-
ko da, ikastaroetan izena eman 
nahi dutenentzako otsailaren 
1ean. Irteerak 50 euroko pre-
zioa izango du klubeko bazki-
deentzat eta 60 eurokoa bazki-
de ez direnentzat. Gainera, bes-
te irteera askotan bezala, gazte 
deskontuak eskainiko dituzte.

INGELESA DUBLINEN
Pazko astea eta uda
INFORMAZIOA ETA ERRESERBAK
12 eta 18 urte bitarteko haur
eta gazteentzat.

Egonaldia Irlandako
familia batekin, ingeles
klaseak, Dublinera bisitak,
ekintza dibertigarriakekintza dibertigarriak
eta txangoak. 

     652 73 32 67
     roezquerra@hotmail.com
     LaudioLanguageSchool

KONTAKTUA:

Testua  
Txabi Alvarado Bañares

Oso emaitza onak lortu di-
tuzte Laudio Tenis Taldeko jo-
kalariek asteburuan Gasteizen 
jokatutako Arabako Eskolarte-
ko Tenis Jardunaldietan.

Haur eta Kadete kategorietan 
Iker Luengas gailendu da Ibon 
Aranazen kidearen aurkako 
partida irabazi ostean. Joseba 

Aizek, bere aldetik, finalera iris-
tea lortu du, baina azken nor-
gehiagoka galdu du Mendizo-
rrotzako Tenis Klubeko jokala-
ri baten aurka.

Oihane Eguiguren bigarren
Oihane Eguigurenek ere 

emaitza esanguratsuak lor-
tu ditu, bigarren postua lortu 
baitu 35 urtetik gorakoen ka-
tegorian.

TENISA

Garaipen ugari 
erdietsi dute
Tenis Klubeko kideek

Yeray eta Victor 
Perez garaile 
nazioarteko 
falkoneria 
txapelketan

Victor Perez eta bere semea, 
Yeray, txapeldun izan dira Por-
tugalen. Victor Perezek bere 
Harris arranoarekin lortu du 
hegaldi baxuko kategorian ira-
baztea. Yeray Perezek, ordea, 
Espainia ordezkatu du Portuga-
len aurkako norgehiagokan. 
Estatu espainiarreko lehen 4 
sailkatuak portugaldar onenekin 
neurtu ziren, eta nazioarteko 
txapela Espainiako ordezkariek 
bereganatu zuten.

Yeray eta Victor Perez 3 kate-
goriako finaletarako sailkatu  
ziren eta aipatutako sariak ez 
ezik, podiumera beste bi aldiz 
igotzea lortu zuten. Izan ere, 
falkoneriako proba horretan 
podiumak 5 lehiakide hartzen 
ditu eta Yeray  5. postuan gera-
tu zen hegazti txikiarekin. Vic-
tor, ordea, 4. sailkatu zen azto-
rearekin.

Testua 
Aitor Aspuru Saez

Frantziako Nommay hirian jo-
katu zen iragan asteko astebu-
ruan Ziklokros Munduko Kopa. 
Bertan egon zen duela gutxi Es-
painiako eta Euskadiko txapel-
dun izendatutako Luisa Ibarro-
la saratxoarra, Bizikleta.com tal-
dearekin.

Ibarrolak 47. postua eskuratu 
zuen, baina Mundu mailako las-
terketa bat bukatzea lortu zuen 
arren ez da konforme agertu lor-
tutako emaitzarekin: “Inpoten-
tzia sortzen du aurreratuz zoa-
zen lasterketariak erorketen on-
dorioz zu aurreratzen ikusteak”. 

Saratxoarrak argi dauka: “ezin 
zara une bakar batez erlaxatu, 
kontzentrazioa erabatekoa izan 

behar da kategoria hauetako las-
terketetan”.

Holanda helmuga
Holandan du Luisa Ibarrolak 

mundu mailako hurrengo zita, 
Munduko Txapelketako azken 
lasterketan. Bizikleta.com talde-
ko zuzendari den Ernesto Garcia 
oso baikor agertu da Frantzian es-
kuratutako emaitzekin. Bere hi-
tzetan, “Luisak irakaspen inpor-
tanteak atera ditu urteko erronka 
den Munduko Txapelketari begi-
ra, etxean ez bezala postu zaila-
goetatik abiatzea zer den ulertu 
du”.

Gauzak horrela, asteburu hone-
tan Holandako Hoogerheide hi-
rian egongo da Ibarrola Mundu-
ko Ziklokros Txapelketan onena 
emateko prest.

TXIRRINDULARITZA

Luisa Ibarrola ez da 
esku hutsik itzuli 
Munduko Kopatik

Espainiako Ziklokros Txapelketa irabazi du Ibarrolak. Ona Onari

Testua 
Txabi Alvarado Bañares

Sinadura bilketa abiatu du Su-
garrakek udalari Granja kirolde-
giko saskibaloi kantxaren zorua 
aldatu dezan. Arrakasta izan du 
ekimenak, 800 sinadura baino 
gehiago bildu baitituzte egun gu-
txitan. Saskibaloi taldeko kideek 
azaldu dute oraingo zorua irrista-
korra dela eta horrek hainbat ara-
zo sortzen dituela entrenamendu 
eta partidetan.  “Urte asko dara-
matzagu bizi dugun egoeraz ke-
xatzen, baina udalaren partetik 

ez dugu erantzunik jaso”, sala-
tu dute.

Tokiko erakundearekin bildu 
dira gaiaz mintzatzeko. Amets 
Meatza zinegotziak azaldu du 
hainbat aukera ikertzeari ekin 
diotela. “Irristatzen ez duen 
zoru bat izatea eskatzen dute, 
eta horretarako ez da nahitaez-
koa lurzorua aldatzea”, azaldu 
du udal-ordezkariak, “garbike-
ta produktua aldatuta konpon-
du ahalko litzateke. Hori azter-
tzen ari gara garbiketaz ardura-
tzen den enpresarekin eta zorua 
jarri zutenekin”.

SASKIBALOIA

Sugarraken eskaera 
betetzeko aukerak 
aztertzen ari da udala 

Testua  
Aimar Gutierrez Bidarte

Urteak daramatza Amurrioko 
Oinkariak taldeak maila guztie-
tako kirola sustatzen. Froga ugari 
bultzatu dituzte, hala nola, Ara-
bako Kros Txapelketa edo Eus-
kadiko Kros Laburra. Maila he-
rrikoiagoan, sei urtez antola-
tu dute Amurrioko Herri Krosa. 
Orain Euskadiko Kros Txapelke-
ta aurrera ateratzeko ardura har-
tu dute. Oinkariak taldeko lehen-
dakari den Pablo Masen hitze-
tan: “Talde bezala antolatzeko 
falta zitzaigun azken lasterketa, 
erronkarik handiena”.

Kros egutegiko lasterketarik 
garrantzitsuenetarikoa da Eus-
kadiko Kros Txapelketa, parte 
hartzaile kopuru aldetik jende-

tsuena. 2018ko edizioa otsaila-
ren 11n egingo da Amurrion, Re-
forreko zirkuitu egonkorrean.

Euskadiko Kros txapelketare-
kin batera, Oinkariak taldeak El 
Reforren kokatuta dagoen kros 
zirkuituaren balioa azpimarra-
tu nahi du. Pablo Masen arabe-
ra, “inguruko zirkuitu oneneta-
rikoa da Refor kirol-gunea”, eta 
hori aldarrikatu nahi dute otsai-
laren 11n ere. Euskadiko Txapel-
ketaren aitzakia izanik, 2 zonalde 
berri gehitu dizkiote zirkuitua-
ri, lau muino batuta ibilbideari. 
Erreferentziazko gune bihurtzea 
dute helburu.

Erronka handirako prest
Talde txikia da Oinkariak Atle-

tismo Taldea baina gogotsu dago 
Euskadiko Txapelketaren anto-

lakuntzari heltzeko. Hilabeteak 
daramatzate dena prestatzen 
eta egunean bertan 40 bolun-
tario arituko dira. Aurreikuspe-
nen arabera 800 lasterkari baino 
gehiago espero dituzte egural-
dia lagun izanda. Kirolari kopu-
ru handiaz gain, Amurrioko eta 
inguruko ikusleak bertaratzeko 
ahalegin berezia egingo dute an-
tolatzaileek. Horrela, lasterketa-
rekin batera bertoko produktuen 
azoka eta animazioa egongo dira 
goiz osoan zehar.

Guztira 8 lasterketa gauzatu-
ko dira, 9:45etatik hasita, kate-
goria desberdinen parte har-
tzearekin. Kadeteak izango dira 
lehendabizikoak, gizonezko se-
nior kategoria 12:30ean abiatu-
ko da; eta emakumezko senio-
rrak, aldiz, 13:25ean.

ATLETISMOA

Reforren izango da 
Euskadiko Kros Txapelketa

Kros egutegiko lasterketa garrantzitsuenetarikoa da Euskadiko Txapelketa. Aiaraldea.eus

TAEKWONDO

Laudioarrek zilarra eskuratu zuten 
Euskadiko Txapelketan

Testua  
Aimar Gutierrez Bidarte

Urtarrilaren 20an ospatu zen 
Balmasedan Euskadiko Junior 
Borroka Txapelketa. Laudioko 
taekwondo taldeko kideak bertan 
izan ziren. Maider Astobizak eta 
Juan Jose Oqueranzak zilarrezko 
domina lortu zuten norgehiago-
kan. Lesio batetik errekuperatu 
berria zen June Ibarrolak aldiz, ez 
zuen garaipenik lortu, borrokaldi 
bikaina egin bazuen ere. Balmasedan egin zen norgehiagoka. Olga Gutierrez

Herriko plaza Bidali zure zorion mezua agurrak@aiaraldea.eus
helbidera urtarrilaren 25a baino lehen

F U N E R A R I A

E H O R Z T E T X E A

L A R R A Z

Argitaratu Aiaraldea Egunkarian eta webgunean
nahi duzun eskela edo agur mezua.

Urteurrenak
Oroigarriak
Esker-onak

Eskelak

Informatu eskelak@aiaraldea.eus-en

ZozketaEskelak
“GO!AZEN 4.0” ANTZEZLANA IKUSI 
NAHI?

Denborapasak

DENBORAPASEN SOLUZIOAK

Sudoku, hitz-gurutzatu eta hitz gezidunen soluzioak web-gunean 
ikusgai: http://www.aiaraldea.eus/users/denborapasak

ZAILAERRAZA

Ana Cruz
Egunero aho bete hortz uzten 
gaituzulako, zorionak!!!

Ugarteko guztion partez

Edorta
Zorionak Edorta!!! Zure gura-
soen partez. Asko maite zaitugu!

Gurasoak

Julen
Askatu esku-frenoa, sakatu azelera-
gailua ta segi urteak aurreratzen!

STHIL army

Amurrio Antzokiko emanaldiez gozatu nahi? 
Parte hartu www.aiaraldea.eus web web atariko 
asteroko zozketetan.

Beñat
Beste urte batez irabazi ditteu, 
zorionak! Ekin, ekin eta ekin! 

M.U.

@
_BIDALI ZUREA! 

Idatzi zure mezua eta bidali 
argazkia  agurrak@aiaraldea.eus
helbidera otsailaren 7a baino 
lehen.

Kontra

Arantzar, z/g
LAUDIO (Araba)

946 721 200 // infor@jez.es

Tellería 2, Laudio (Araba)
94 672 65 43// info@
grafiksarea.ecom

ARTZINIEGAKO
UDALA

EGUNKARI HAU LAGUNTZEN DUTE:

Mundutik Aiaraldeara

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:publizitatea@komunika.eus
Tlfnoa: 688 62 53 94
Helbidea: Nerbioi Kalea 12, behea. 
Laudio. Araba. 01400
Telefonoak: 94 656 85 54/688 62 59 00 
Web-gunea: www.aiaraldea.eus
ERREDAKZIO OHARRA: Aiaraldea 
Aldizkariak ez du bere gain hartzen iritzi 
artikuluetan, zein egindako elkarrizketetan 
adierazitakoaren erantzukizuna.

EKUADOR

DESKRIBAPENA

Kolonbiarekin eta 

Perurekin ditu mugak. 

1830. urtean lortu zuen 

independentzia, Espainiar 

Inperioaren eta Kolonbia 

Handiaren  menpe egon 

ondoren. Herrialde 

menditsua da, Iparraldeko 

Andeek iparraldetik 

hegoaldera zeharkatzen 

baitute, 70 sumendiko 

mendilerroa osatuaz.

AZALERA

283.561  kilometro koadro.

BIZTANLEAK

15,2 milioi biztanle.

HIZKUNTZA

Gaztelera.

BITXIKERIAK

Gaztelera da hizkuntza 

ofizial bakarra, baina beste 

hainbatetan mintzatzen 

dira, kitxua kasu. 

“Jende askok uste du perutarrak garela, 
baina ekuadortarrak gara, Otabalokoak”

Ekuadorren jaio eta hazi zi-
nen. Nola iritsi zinen Urduñara?

1997. urtean iritsi nintzen Es-
painiara, lan bila. Sabadellen 
egon nintzen hiru hilabetez la-
gun batzuekin bizitzen, eta Ma-
drilera joan nintzen gero. Astu-
riasera jo nuen gero eta urtebete 
igaro nuen han. Irurtzunera joan 
nintzen eta handik Urduñara. Ga-
rai hartan zaila zen nire herrial-
deko jendearekin topatzea, eta Ur-
duñan bazeuden batzuk. Horre-
gatik etorri nintzen Aiaraldera.

Hasieran zaila izan zen molda-
tzea. Asko kostatzen zitzaigun pi-
sua alokatuko zigun norbait topa-
tzea, asko bilatu behar izaten ge-
nuen. Baina gaur egun Urduñan 
bizitzen jarraitzen dut, nire hiru 
seme-alabekin. 

Ezberdintasun asko daude 
Ekuadorreko eta hemengo bizi-
moduaren artean?

Ni Ekuador iparraldekoa naiz. 
Hotza izatera ohitua nago, beraz. 
Baina hemengo hotza ezberdina 
da, zail izan zaigu moldatzea, bai-
na ohituak gaude dagoeneko he-
mengo klimara. 

Landa-eremutik nator, nire gu-
rasoak nekazariak ziren. Aita hi-
rira joaten zen kale-saltzaile gisa 
lan egitera eta nik 12 urte nitue-
netik lagundu izan nion. Horre-
gatik banekien zer zen hiri handi 
batean egotea. Gaztelera jakiteak 
ere lagundu egin ninduen, noski. 
Euskara ikasteke dut oraindik, kar 
kar. Zaila egiten zait. 

Kitxuera ere badakizu.
Bai, hori da gure hizkuntza, 

indigenak garen heinean. Jen-
de askok perutarrak garela esa-
ten digu, perutarrak izan zirela-
ko hona emigratu zuten lehen-
bizikoak. Baina pertsona batzuk 
badakite gu Ekuadorrekoak gare-

la, eta gu  ondo ezagutzen gaituz-
tenek otabaloar deitzen gaituzte, 
Otabalo hiriaren ingurutik gato-
zelako.

Zein da Ekuadorreko indige-
nen egoera?

Gure aiton-amonak nekaza-
riak ziren, horretaz bizi ziren. Bai-
na garaiak aldatu dira eta gauza 
asko modernizatu. Indigena asko 
ari dira gure ohiturak sustatzea-
ren aldeko borrokan. Ekuadorre-
ko jende asko dago munduan sa-
kabanatuta, eta garrantzitsua da 
batzen gaituena mantentzea.

Kitxueraz hitz egiten duzue 
etxean?

Txikia nintzenean gurasoei 
galdetzen nien ea zergatik hitz 
egin behar genuen espainieraz. 
“Etorkizunerako hizkuntza” zela 
erantzuten zidaten haiek. Bi hiz-
kuntzetan komunikatzen ginen.  

Gaur egun ez dut kitxua asko era-
biltzen, baina ulertzen dut, hitz 
batzuk zailak egiten zaizkidan 
arren. 

Etxean nire emaztea da hizkun-
tza erabili eta haurrei irakasten 
diena. Euskara, gaztelera eta ki-
txua apur bat dakite gure seme- 
alabek.

Ekuadorreko senide eta lagu-
nekin kontaktua mantentzen ja-
rraitzen duzue?

Bai, aukera izan dugunean joan 
gara nire gurasoak bisitatzera.

Kale-saltzaile gisa egiten duzu 
lan, zure aitaren lekukoa hartuz.

Hala da, herentzia baten modu-
koa da. Ekuadorren nengoenean 
ere kale saltzaile gisa egiten nuen 
lan. Gure arbasoek artisautzan 
aritzeko ohitura zuten. Ni ez naiz 
artisaua, baina nire jaioterrian 
tradizio hori mantentzen da. 

Luis Alberto 
Maldonado
JAIOTERRIA
EKUADOR (1976)

BIZILEKUA
URDUÑA

BIDAIAREN XEDEA
LANA

Simon Matzinger 


